
Samantekt 
 
Almennt 
Rekstraraðili  og  leyfisveitandi  fyrirhugaðra  framkvæmda,  Vopnafjarðarhreppur,  stefnir  að 
stækkun  og  breytingum  á  urðunarsvæði  sínu  á  Búðaröxl  við  þéttbýlið  Vopnafjörð.  Í 
stækkuninni  er  gert  ráð  fyrir  að  árlegt magn  heimilis‐  og  rekstrarúrgangs  aukist  úr  500 
tonnum  í allt að 1000 tonn. Þessi stefna byggist á því að umsvif  í fisk‐ og sláturvinnslu hafa 
aukist á undanförnumárum og af sama skapi það magn úrgangs sem fer til urðunar. Fulltrúar 
Vopnafjarðarhrepps  hafa  unnið  að  endurnýjun  starfsleyfis  fyrir  urðunarsvæðið  undanfarin 
misseri þar sem gert er ráð fyrir þessari aukningu. Þess ber þó að geta að síðustu tvö ár hefur 
orðið nokkur samdráttur í magni lífræns rekstrarúrgangs.	
 
Lýsing framkvæmdar 
Fyrirhuguð  framkvæmd felur  í sér stækkun núverandi urðunarstaðar um 4.6 ha, úr 3.3 ha  í 
7.9. Jafnframt felur framkvæmdin í sér aukningu á heimild fyrir árlegu urðunarmagni úrgangs 
um  500  tonn,  úr  500  tonnum  í  1000  tonn.  Ekki  er  gert  ráð  fyrir  neinum mannvirkjum  á 
urðunarsvæðinu utan girðinga og  jarðvegsmana sem munu  liggja umhverfis það. Núverandi 
urðunarsvæði hefur verið  í  langri notkun og ekki hefur verið  talin þörf á starfsmanna‐ eða 
viðgerðaraðstöðu á urðunarsvæðinu enda er áhaldahús sveitarfélagsins, þar sem slík aðstaða 
er  fyrir hendi,  í aðeins 470 metra  fjarlægð  frá  lóðarmörkum urðunarsvæðinsins þaðan sem 
fjarlægðin er mest.  Stækkun á urðunarsvæði felur í sér að lóðarmörk færast um 190 metra í 
suðvestur  frá  núverandi  lóðarmörkum.  Hið  stækkaða  urðunarsvæði  nær  yfir  fullgróið 
graslendi sem hægt er að lýsa sem kargþýfðum móa á landi sem hallar lítið eitt til austurs. Á 
hinu  stækkaða  svæði er að  finna girðingar og  framræsluskurð en ekki önnur mannvirki né 
sjáanlegar  fornleifar. Núverandi starfsemi á urðunarsvæðinu er eingöngu urðun á almennu 
sorpi  frá  fyrirtækjum  og  heimilum.  Þá  hefur  á  undanförnum  árum  timbur,  málmar  án 
skilagjalds og seyra einnig verið urðuð á svæðinu. Engin önnur starfsemi utan urðunar á sér 
þar stað, hvorki móttaka, geymsla né flokkun úrgangs. Fyrirhuguð framkvæmd felur ekki í sér 
breytingu á þessu fyrirkomulagi enda fer móttaka og flokkun úrgangs fram á  lóð áhaldahús 
Vopnafjarðarhrepps, og þaðan fer stærsti hluti hráefnisins áfram til endurvinnslu. 

Fyrirhuguð  framkvæmd  er  í  samræmi  við  aðalskipulag  Vopnafjarðarhrepps  sem  og 
deiliskipulag sem nýlega hefur tekið gildi. Framkvæmdin er talin  falla ágætlega að  land‐ og 
svæðisáætlun um meðhöndlun úrgangs og reglugerð um meðhöndlun úrgangs nr. 737/2003. 
Þó  þarf  að  huga  sérstaklega  að  förgun  lífbrjótanlegs  heimilis‐  og  rekstrarúrgangs.  Í 
fyrrnefndum áætlunum og reglugerð er sett fram sú stefna að eigi síðar en 1. júlí 2020 skuli 
heildarmagn  lífbrjótanlegs heimilis‐ og  rekstrarúrgangs  vera orðið 35% af því  sem það  var 
árið  1995.  Þessi  stefna  kallar  á  nýjar  leiðir  fyrir  förgun  á  þessum  úrgangi  og  samstarf 
sveitarfélaga á stærra svæði. Ekki er talið að forsenda sé fyrir jarðgerðarstöð í landshlutanum 
en  sláturúrgangur  er,  og  hefur  verið,  nýttur  í  loðdýrafóður  að miklu  leyti. Útflutningur  á 
sláturúrgangi  hefur  einnig  aukist  á  síðustu  árum.  Vopnafjarðarhreppur mun  áfram  leggja 
áherslu  á  aukna  flokkun og endurvinnslu  í  sveitarfélaginu   og  að uppfylla þær  kröfur  sem 
gerðar eru í landsáætlun um meðhöndlun úrgangs. 
 
 

 



Núllkostur  felur  í  sér  áframhald  á núverandi  rekstri urðunarstaðarins  án þess  að  auka  við 
urðunarmagnið.  Sá  kostur  er  hinsvegar  hvorki  talinn  hagkvæmur  í  umhverfis‐  eða 
efnahagslegu tilliti, líkt og fjallað er nánar um í þessari skýrslu.  

Mat á umhverfisáhrifum 
 
Í matsvinnunni var lögð áhersla á eftirtalda þætti:   

 
Vatn og jarðvegur 
Gróður og dýralíf 
Loft – lykt 
Hreinlæti –meindýr 
Hreinlæti – fok úrgangs 
Samfélag ‐efnahagur og atvinnulíf 
Landslag og sjónræn áhrif.  
 
Niðurstaða matsvinnunnar er eftirfarandi:  
 
Vatn og jarðvegur 
Sigvatn myndast þegar regnvatn eða annað vatn við yfirborð urðunarstaðar hripar  í gegnum úrgang 
sem búið er að urða. Það vatn getur blandast mengandi efnum og borið þau áfram með sér. Ekki hafa 
verið  settar  upp  sérstakar  gildrur  til  að  fanga  sigvatnið  frá  Búðaröxl  en  það  rennur  í  lækjum  á 
yfirborðinu  og  einhver  hluti  þess  seytlar  með  grunnvatninu  og  hreinsast  þá  á  leið  sinni  eftir 
malarlögum  og  sprungum  í  berglögunum.  Sýni  sem  Heilbrigðiseftirlit  Austurlands  hefur  tekið  af 
frárennslisvatni  í  lækjum  og  skurðum  frá  urðunarsvæðinu  gefa  ekki  til  kynna  óeðlilega mengun. 
Jarðfræðistofan Stapi gerði úttekt jarð‐ og vatnafræði og niðurstaða þeirrar úttektar er sú að líklega 
er berggrunnurinn á Búðaröxl mjög þéttur og ekki er talin ástæða til botnþéttingar urðunarsvæðisins. 
Það vatn sem sleppur niður  í berglögin mun af  líkindum renna samsíða berglögunum  í afmörkuðum 

rásum.   Áhrif á  jarðveg þar sem urðun mun  fara  fram verður að mestu  leyti staðbundin og 
neikvæð. Jarðvegur sem grafinn er upp er nýttur aftur innan svæðisins til að hylja sorp og við 
það blandast hann og mengast af einhverju leyti af úrgangnum, þó engin spilliefni séu urðuð 
á  svæðinu.  Lítil hætta er  talin  stafa  af mengun  völdum olíu og eldsneytis  frá  vinnuvélum. 
Mótvægisaðgerðir miða að því að koma  í veg  fyrir að  sigvatn mengi  lífríkið  í Skógalóni og 
jarðveg,  grunnvatn  og  yfirborðsvatn  í  nánast  nágrenni  urðunarsvæðisins  einkum  í 
Lónabrekkum. Til að minnka álag á umhverfið vegna mengaðs sigvatns verður hreinsað upp 
úr  skurðinum  sem  fyrir  er  við  suðvesturhlið  svæðisins.  Yfirborðsvatn mun  þá  renna  um 
lækjarfarveg sem liggur niður með girðingu sem þverar þjóðveg 85 við rimlahlið sem þar er. 
Lækurinn mun síðan að  lokum skila vatninu  í Skógalón eftir sínum náttúrulega farvegi. Með 
því  að  grafa  skurði meðfram  urðunarsvæðinu  og  losna  við  blöndun  á  yfirborðsvatni má 
hindra  innrennsli vatns á urðunarsvæðið og halda magni  sigvatns  í  lágmarki. Hins vegar er 
aldrei hægt að útiloka að vatn ofan við urðunarsvæðið finni sér  leið eftir malarlaginu undir 
haugunum og  renni eftir því  í átt að Skógalóni. Til að ná utan um það  sigvatn  sem  rennur 
undan urðunarstaðnum verður grafinn skurður niður á malarlagið milli urðunarsvæðisins og 
Norðausturvegar og gengið  frá því svæði þannig að það vatn stöðvist ekki þar eða  liggi við 
jarðvegsyfirborðið. Fyrir neðan þjóðveginn verður einnig grafinn skurður niður á malarlagið, 
gengið frá drenlögn og sigvatni safnað í lægsta punkt í þeirri lögn. Þaðan verður vatnið leitt í 
settjörn,  einfalt  hreinsivirki með malarefni.  Frá  settjörninni  er  hægt  að  leiða  sigvatnið  í 
plastlögn eða leyfa því að renna eftir afmörkuðum lækjarfarvegi niður í Skógalón. Fyrir utan 
mótvægisaðgerðirnar verður áfram leitað leiða til að draga úr magni lífræns urðaðs úrgangs 



og bæta sorpflokkun eftir fremsta megni, eftir því sem aðstæður og tækni til endurvinnslu og 
endurnýtingarkostum  fyrir hráefnið  leyfir. Ef mælingar munu sýna að mengun sigvatns  fari 
yfir leyfileg mörk eða stofni lífríkinu í umhverfi sínu í hættu, verður, í samræmi við vöktun og 
viðbragðsáætlun gripið  til  frekari  ráðstafana  til að hindra mengun.   Til greina kæmi þá að 
grafa ofan urðunarsvæðisins og  leiða hann  í  skurðinn  suðvestan  við urðunarsvæðið. Þetta 
yrði gert til að draga úr vatnsflæði gengum urðunarsvæðið. Það er mat framkvæmdaraðila að 
áhrif fyrirhugaðrar framkvæmdar á jarðveg og vatn séu óveruleg. 
 
Gróður og dýralíf 
Yfirborð núverandi urðunarsvæðis hefur  að  stórum hluta  verið  raskað en  fyrir norðvestan 
núverandi  lóðarmörk er eldra frágengið urðunarsvæði sem búið er að gróðursetja  í töluvert 
af skógræktarplöntum sem tilheyra skógræktarsvæði Vopnafjarðar. Mesta fjölbreytni dýralífs 
innan áhrifasvæðisins er að finna  í og við Skógalón. Þess utan eru fáeinir fuglar sem sækja  í 
gras‐ og skóglendið, ásamt hrossum sem sett hafa verið þar á beit. Fjórtán fuglategundir sem 
skráðar  eru  í  Vopnafjarðarhrepp  eru  á  válista  Náttúrufræðistofnunar,  en  ekki  er  talið  að 
framkvæmdin skapi hættu vegna afkomu þeirra. Við Skógalón gætir sjávarfalla, enda hefur 
það verið skilgreint sem sjór, en það kemur ýmsum tegundum til góða. Vaðfuglar, máfar og 
andfuglar  eru  þar  algengir.  Þar  er  að  finna  fiskitegundir  eins  og  rauðsprettu  og  fleiri 
sjávarlífverur auk þess sem um lónin fara lax og silungur. Lífríki lónanna er því talsvert mikið 
og fjölbreytilegt. Lítið er að segja um villt spendýr  innan áhrifasvæðisins því sú fána er afar 
fáliðuð. Helst væri að nefna hagamýs sem gætu átt þar búsvæði ásamt slæðingi af  mink og 
ref.  Framkvæmdirnar munu hafa í för með sér umtalsverða röskun á núverandi gróðri innan 
framkvæmdasvæðisins en óverulega á búsvæði dýra. Þegar  framkvæmdum  lýkur á að skila 
svæðinu þannig að landslag og yfirborð þess samlagist sýnu nánasta umhverfi. Einnig verður 
landið mótað með þeim hætti  að náttúruleg afvötnun þess eigi  sér  stað  í nálæga  læki og 
skurði.  Í  kjölfarið  hefst  sáning  og  skógrækt  á  svæðinu  sem mun  hafa miklar  breytingar  á 
ásýnd þess og  lífríki. Engar  reglulegar mælingar hafa  farið  fram  af hálfu Heilbrigðiseftirlits 
Austurlands vegna  lífríkis  í Skógalón en sýni sem  tekin voru  til að mæla COD  í Lóninu hafa 
reynst óvinnanleg vegna  seltu  í vatninu. Nokkur óvissa  ríkir um áhrif  framkvæmda á  lífríki 
skógalóns  en  ekki  hafa  þó  komið  fram  vísbendingar  um  neikvæð  áhrif  urðunar‐  og 
sorpeyðingar á lífríkið en sú starfsemi hefur farið fram á svæðinu í um 40 ár. Á síðustu árum 
hefur  flokkun hráefna  sem urðuð eru bæst  til muna og engin  spilliefni hafa verið urðuð á 
svæðinu  frá því  starfsleyfi þess  tók gildi  í  september 2002. Allt bendir einnig  til þess að á 
næstu árum dragi úr urðun lífræns úrgangs og mun það hafa þau áhrif að enn frekar dregur 
úr mengunarhættu  vegna  sigvatns.  Það  er mat  framkvæmdaraðila  að  áhrif  fyrirhugaðrar 
framkvæmdar á gróður og dýralíf séu óveruleg. 
 
Loft – lyktarmál 
Vindafar  og  fjarlægðir  mannvirkja  frá  urðunarstaðnum  hefur  mest  áhrif  urðunar  á 
lyktarmengun.  Reynslan  á  Íslandi  hefur  sýnt  að  niðurbrot  urðaðs  sláturúrgangs  sé mjög 
hægvirkt  en  ekki  verður  gert  ráð  fyrir  gassöfnun  á  Búðaröxl  á  grundvelli  smæðar  og 
afskekktrar  byggðar  sbr.  26.  gr.  reglugerðar  um  urðun  úrgangs  nr.  738/2003.  Fyrirhuguð 
framkvæmd  mun  uppfylla  kröfur  reglugerðar  um  fjarlægðir  m.a.  frá  íbúðarsvæðum  og 
matvinnslufyrirtækjum.   
Ekki hefur borið á kvörtunum íbúa vegna lyktarmengunar frá urðunarsvæðinu enda myndar 
Hraunið,  klettabeltið  fyrir  ofan  urðunarsvæðið  náttúrulegan  umgjörð  um  það  og  skýlir 
þéttbýlinu að mestu leyti frá suðvestanáttinni sem helst getur borið lykt frá urðunarsvæðinu.  



Framkvæmdaaðli urðunarstaðarins hefur umtalsverða stjórn á orsökum  lyktarmengunar og 
getur lágmarkað hana með góðu verklagi í sínum daglegum rekstri t.d. með því að vinna með 
lítið  vinnusvæði  á  hverjum  tíma,  loka  því  jafnóðum með  nægjanlega  þykkri  jarðvegshulu, 
grafa  ekki  í eldra  svæði  sem  getur  valdið  skyndilegri  lyktarmengun og urða  ekki  í miklum 
suðvestanvindi. Lyktarmengun er því talin vera óveruleg og það komi lítið til með að breytast 
við áframhaldandi rekstur og stækkun urðunarsvæðisins. Það er mat  framkvæmdaraðila að 
áhrif fyrirhugaðrar framkvæmdar á lyktarmengun séu óveruleg. 
 
Hreinlæti – meindýr 
Algengt er að ótti við meindýr fylgi rekstri urðunarsvæða. Sá ótti byggist m.a. á því að rottur, 
mýs, minkar og refir geti borið óhreinindi eða sýkingar út fyrir urðunarstaðinn. Reynslan segir 
þó að því með sífellt batnandi rekstrarfyrirkomulagi er sjaldgæft að önnur dýr en fuglar venji 
komur  sínar  á  urðunarsvæðin  þegar  starfsemi  er  í  gangi. Gera má  ráð  fyrir  að mýs  séu  í 
einhverjum mæli í nágrenni urðunarstaðarins og ekki er útilokað að eitthvað af mink eða ref 
eigi þar  leið um. Engar  rottur eru þó á Vopnafirði, en þær hafa slæðst með skipum annað 
slagið en ekki náð fótfestu í landi. Fuglar, aðalega mávar og hrafn, eru eina dýrategundin sem 
verktakar verða varir við á svæðinu og þangað sækja fuglarnir gjarnan þegar urðun fer fram. 
Áfram  verður  lögð  rík  áhersla  á  að  nægjanlega  þykk  jarðhula  verði  lögð  yfir  hverja 
urðunarrein að  lokinni urðun eða  í lok hvers vinnudags og net breitt yfir eftir aðstæðum, til 
að  varna  ágangi  meindýra.  Það  er  mat  framkvæmdaraðila  að  áhrif  fyrirhugaðrar 
framkvæmdar á ásókn meindýra séu óveruleg. 
 
Hreinlæti – fok úrgangs og annarra efna 
Rykmengun og  fok eðlislétts úrgangs getur verið eitt af helstu vandamálum  í  tengslum við 
urðun ef verklag er ekki gott. Beint samband er einnig á milli fokhættu og vindstyrks.  Áhrif á 
umhverfisþáttinn  voru  metin  út  frá  reynslu  verktaka  og  starfmanna  Vopnafjarðarhrepps 
ásamt  upplýsingum  um  vindafar  á  svæðinu.  Strekkingsvindur  er  algengastur  úr 
suðvestanáttum  og  það  er  einnig  sú  vindátt  sem  helst  getur  feykt  úrgangi  frá 
urðunarsvæðinu og borið í átt að þéttbýlinu Vopnafirði.  Ekki hefur þó borið á slíkri mengun 
enda  er  leitast  við  að  þekja  urðaðan  úrgang  jafnóðum  og  búið  er  að  koma  honum  fyrir  í 
gryfjum. Þá eru einnig girðingar á  lóðarmörkum urðunarsvæðisins sem einnig geta hamlað 
foki af svæðinu. Sjaldan er urðað þegar styrkur vinds og  fokhætta er hvað mest, enda eru 
vinnuaðstæður  verktaka  þá  einnig  óhentugar.  Að  jafnaði  er  því  lítið  um  fok  af 
urðunarsvæðinu  og  ekki  ástæða  til  að  ætla  að  það  breytist  með  fyrirhuguðum 
framkvæmdum.  Mesta  hætta  er  á  foki  létts  úrgangs  af  urðunarsvæðinu  og  ryks,  þegar 
sorpbílar og gámar eru tæmdir í miklum vindi. Nokkur hætta getur einnig orðið á foki rykefna 
úr malar‐ og efnisbingjum sem geymdir eru á svæðinu hverju sinni. Lögð er rík áhersla á að 
jarðhula verði  lögð yfir hverja urðunarrein að  lokinni urðun eða  í  lok hvers vinnudags til að 
varna foki. Jafnframt verður leitast við að urða ekki í miklum vindi. Ef nauðsyn krefur kemur 
til  greina  að  koma  upp  færanlegum  fokgirðingum  við  urðunarholurnar  hverju  sinni. 
Fyrirkomulag  jarðvegs  sem grafinn er upp og geymdur  í bingjum  tímabundið, verði þannig 
hagræddur að létt fokgjarnt efni verði varið að þyngri möl, þar sem því verður komið við.  
 
Deiliskipulag  gerir  ráð  fyrir  uppbyggingu  jarðvegsmana  og  skjólbelta  við  útmörk 
urðunarsvæðisins  sem  mun  hindra  að  einhverju  leyti  hugsanlegt  fok  við  urðun.  Góðir 
starfshættir við urðun geta því stórlega dregið úr neikvæðum umhverfisáhrifum vegna foks 
ásamt  því  að  gengið  verði  reglulega  um  vinnusvæðið  og  allt  laust  rusl  tínt  saman  af 



yfirborðinu,  girðingum  og  gróðri.  Það  er  mat  framkvæmdaraðila  að  áhrif  fyrirhugaðrar 
framkvæmdar vegna foks úrgangsefna séu óveruleg. 
 
Samfélag – efnahagur og atvinnulíf 
Stór  hluti  Vopnfirðinga  býr  í  kauptúninu  Vopnafirði  og  þar  er  miðstöð  fyrir  þjónustu  í 
sveitarfélaginu.  Atvinnuvegir  eru  nokkuð  fjölbreyttir  miðað  við  stærð  sveitarfélagsins. 
Fiskveiðar og fiskverkun eru helstu atvinnugreinarnar, en einnig er margvíslegur  iðnaður og 
þjónusta en  í sveitunum er töluverður  landbúnaður stundaður. Fiskvinnsla og sláturhús eru 
því  stórir  vinnustaðir  í  sveitarfélaginu og  rekstrarlega mikilvægt  fyrir þá  starfsemi  að hafa 
hagkvæman  aðgang  að  förgunarúrræðum  sem  næst  uppruna  úrgangsins.  Í  aðalskipulagi 
sveitarfélagsins kemur fram það markmið að lágmarka allan úrgang, en nýta hann eða farga 
honum  þar  sem  hann  fellur  til,  þó  þannig  að  það  hamli  ekki  þróun  atvinnulífs,  en  verði 
komandi  kynslóðum  til  efnahagslegs  og  félagslegs  ábata  og  skerði  ekki  lífsskilyrði  þeirra. 
Urðunarsvæðið hefur áhrif á hagræna þætti innan samfélagsins, styður rekstur sláturhúss og 
fiskvinnslu  á  svæðinu  sem  eru  stórir  vinnustaðir.  Það  er mat  framkvæmdaraðila  að  áhrif 
fyrirhugaðrar framkvæmdar á efnhag og atvinnulíf í Vopnafirði sé talsvert jákvætt.  
 
Landslag og sjónrænir þættir 
Í næsta nágrenni  við  framkvæmdasvæðið eru  allnokkur ummerki um búsetu manna. Víða 
standa girðingar sem afmarka framræst tún og vegir og götuslóðir kljúfa svæðið einnig niður 
í  afmarkaða  reiti. Mannvirki  sem  tengjast  iðnaði  og  athafnalífi  standa  á  lóðum  í  nágrenni 
urðunarsvæðisins  og  búið  er  að  skipuleggja  fjölmargar  þessháttar  lóðir  þar  í  kring, 
samkvæmt  deiliskipulagi.  Framkvæmdasvæðið  sjálft  er  á  tiltölulega  lítt  hallandi  landi  en 
umhverfis það myndar náttúran umgjörð og afmörkun frá þéttbýlinu. Þetta er hið svonefnda 
Hraun  sem  er  klettahryggur  í  230‐300  metra  fjarlægð.  Rask  innan  svæðis  er  og  verður 
minniháttar. Það einskorðast að mestu við þá urðun sem á sér stað hverju sinni. Einnig verða 
sýnilegar  vinnuvélar  og  ökutæki  þegar  urðað  er.  Önnur  sýnileg mannvirki  og  umrót  eru 
girðingar  og  síbreytilegir malarhaugar  sem  notaðar  eru  til  að  hylja  úrgang.  Fyrirséð  er  að 
nánasta  umhverfi  framkvæmdasvæðisins muni  taka miklum  breytingum  næstu  árin  gangi 
uppbyggingaráform sveitarfélagsins eftir. Búið er að skipuleggja stóran hlua svæðisins undir 
skógrækt og athafna‐ og iðnaðarlóðir.  
 
Ef  athafnalóðirnar  fullbyggjast  á  rekstrartíma urðunarstaðarins  verður  ásýnd  framkvæmda 
mjög takmörkuð og mun sjást nær engöngu ofan af Hrauni, kletta‐   og  jarðvegshryggnum  í 
230  til 300 metra  fjarlægð. Einnig kemur  framkvæmdasvæðið  til með að sjást  frá veginum 
vestan  við  Skógalón  í  um  2km  fjarlægð.  Á  meðan  rekstur  stendur  yfir  verður 
yfirborðsflatarmál raskaðs svæðis haldið í lágmarki, troðið reglulega og hulið með malarefni. 
Til  að  byrgja  sýn  inn  á  svæðið  er  einnig  gert  ráð  fyrir metershárri  jarðvegsmön meðfram 
svæðinu að vestanverðu milli Norðausturvegar og urðunarsvæðis þar sem trjám og runnum 
verður  plantað  í.  Þessi  jarðvegsmön  mun  byrgja  innsýn  frá  Norðausturvegi,  sem  liggur 
töluvert  lægra  í  landinu undir urðunarsvæðinu. Einnig mun gróðri vaxin jarðvegsmönin gefa 
svæðinu hlýlegri ásýnd. Eftir að rekstrartíma lýkur verður landslagsmótun með þeim hætti að 
hún  falli vel að aðliggjandi umhverfi með náttúrulega afvötnun þannig að vatn safnist ekki 
saman  innan  urðunarsvæðisins.  Leirkenndum  jarðvegi  verður  þá  þjappað  ofan  á 
urðunarreinarnar með sandlagi efst. Tré og runnar verða gróðursettir eftir að urðun lýkur og 
mun  þá  svæðið  falla  vel  að  áformum  skógraæktarfélagsins  um  að  auka  skógrækt  við 
Tangaskóg. Af þessu má sjá að með tíð og tíma mun aflagt urðunarsvæðið mynda samfellda 



trjáþekju  og  aðlagast  sínu  nánasta  umhverfi.  Það  er  mat  framkvæmdaraðila  að  áhrif 
fyrirhugaðrar framkvæmdar á lanslag og sjónræna þætti séu óveruleg. 
 
Niðurstaða mats á umhverfisáhrifum 
Niðurstaða umhverfismats er að fyrirhugaðar framkvæmdir muni hafa óveruleg áhrif. Tíma‐ 
og  staðbundin  neikvæð  áhrif  verða  vegna  umróts  jarðefna  og  framkvæmdasvæðinu  og 
geymslu vinnuvéla.   Þeirra áhrifa verður þó ekki vart  í þéttbýli Vopnafjarar heldur aðallega 
frá nokkrum  lóðum og vegum á aðliggjandi athafnasvæði. Áhrif framkvæmdanna á efnahag 
og  atvinnulíf  eru metin  talsvert  jákvæð  vegna  rekstrarhagræðingar  og  kostanaðarsparnar 
sem  hlýst  af  nálægð  urðunarstaðar  frá  upprunastað  úrgangsins.  Lagt  er  til  að 
umhverfisþættirnir  vatn  og  jarðvegur  verði  vaktaðir  með  reglubundnum  hætti  meðan  á 
framkvæmdum stendur og eftir að þeim lýkur.  

1 Inngangur 
Skýrsla þessi er unnin að beiðni Þorsteins Steinssonar, sveitarstjóra Vopnafjarðarhrepps, 
vegna fyrirspurnar um hugsanlegrar matsskyldu vegna stækkunar á urðunarstað 
Vopnafjarðarhrepps á Búðaröxl milli Lónabrekkna og   Hestamýrar. 
 

 
Mynd 1. Vopnafjarðarhreppur og nærumhverfið á Norðausturlandi. 

1.1 Fyrri rannsóknir 
Jarðfræðistofan Stapi hefur kannað jarðlög við Vopnafjörð nokkrum sinnum frá árinu 1984 
m.t.t. grjóts til hafnargerðar auk þess sem leitað hefur verið að jarðhita með borunum á 
svæðinu. Í þessum rannsóknum hefur fengist ágætu þekkingargrunnur á jarðfræði svæðisins. 
Stærstu drættir í jarðfræði svæðisins hafa verið kortlagðir og gefin út kort með 
niðurstöðunum (Kristján Sæmundsson, 1977; Kristján Sæmundsson og Haukur Jóhannesson, 
1998). Vinna þeirra hefur nýst ágætlega við gerð yfirlitskorta í kafla 2. Kristján Geirsson 
(1993) kortlagði Fagradalsmegineldstöðina og gerði grein fyrir henni í óbirtri doktorsritgerð. 
Kristín Jónsdóttir (2010) gerði úttekt á náttúrfari Vopnafjarðar í BS ritgerð frá Umhverfisdeild 
Landbúnaðarháskóla Íslands. 
 
Í „Tæknilegum leiðbeiningum um sorpurðun“ sem unnin var á vegum Samtaka sveitarfélaga 
á tíunda áratug síðustu aldar voru notuð eftirfarandi viðmið varðandi botnþéttingu 
urðunarreina. Um þetta er fjallað á eftirfarandi hátt í umhverfismatsskýrslu sem unnin var til 
undirbúnings sorpurðunarstaðar fyrir Sorpsamlag Mið-Austurlands (Stapi hf – Jarðfræðistofa, 
og Hönnun og ráðgjöf hf, 1995):  
 
Kröfur um botnfrágang á urðunarstað fyrir sorpstöð sem þjónar 1.000-30.000 íbúum eru 
strangar og miðast við Urðunarflokk C. Leitast skal við að staðsetja urðunarsvæði á þéttum 
berggrunni eða þéttum jarðefnum. Urðað skal ofan við grunnvatnsborð. Gera skal siturlagnir 
undir öllum haugunum þannig að unnt sé að safna saman sigvatni. Miða skal við að stöðugt 
vatnsborð sé alls staðar neðan siturlagsins að urðun lokinni. Ef jarðlög undir fyrirhuguðum 
urðunarstað hafa lektarstuðul 1x10-9 m/sek  eða minni,  er botnþétting ekki talin nauðsynleg, 
enda sé með rannsókn sýnt fram á að slík jarðlög séu a.m.k. 0,5 m þykk undir  öllum hinum 
fyrirhugaða urðunarstað. Ef jarðlög undir fyrirhuguðum urðunarstað hafa lektarstuðul á 
bilinu 1x10-8 til 1x10-9 m/sek er þéttingar undir urðunarstaðnum ekki krafist, sé unnt að sýna 
fram á það með athugun að mengun grunnvatns hafi ekki áhrif á náttúruleg verðmæti né 
standi í vegi fyrir nýtingu grunnvatns. Þessi athugun skal taka tillit til eftirfarandi þátta: 
 

a)  Nálægð vatnsbóla. 
b) Hönnunar urðunarstaðarins. 
c)  Magns og samsetningu sigvatns. 
d) Tengsl hugsanlegs urðunarstaðar við grunnvatn, þ.m.t. gæði magn 

grunnvatns og straumstefnu. 
e) Hugsanleg framtíðarnýting grunnvatns sem gæti mengast af völdum sigvatns. 
f) Aðrir grunnvatnsstraumar sem hægt er að nýta í stað þess sem gæti mengast 

af völdum sigvatns. 
 
Sé lektarstuðull jarðlaga undir fyrirhuguðum urðunarstað meiri en 1x10-9 m/sek, eða á bilinu 
1x10-8 til 1x10-9 m/sek og sýnt þykir að mengun grunnvatns af völdum sigvatns geti haft áhrif 
á náttúrufarsleg verðmæti, er krafist þéttingar undir hinum fyrirhugaða urðunarstað. 
 

1.2 Kröfur til botnþéttingar 
Urðunarstaðir þurfa að uppfylla ákvæði reglugerðar nr. 738/2003 um urðun úrgangs. Fyrsta 
grein hennar segir: „Markmið reglugerðar þessarar er að stuðla að því að urðun úrgangs 
valdi sem minnstum óæskilegum áhrifum á umhverfið. Í því felst að urðun úrgangs mengi 
ekki vatn, jarðveg né andrúmsloft, að dregið verði úr þeirri hættu sem urðun úrgangs getur 

haft á heilsu manna og dýra, að dregið verði úr urðun úrgangs og að urðun verði háttað 
þannig að úrgangur nái jafnvægi við umhverfi sitt á sem skemmstum tíma.“ 
 
Meginmarkmið reglugerðar nr. 738/2003 er að koma í veg fyrir eða draga úr mengun 
jarðvegs og grunnvatns og nýtingarmöguleikum þess. Um þetta er fjallað á eftirfarandi hátt í 
greinum 3.1 og 3.2  í viðauka I, sem fjallar um verndun jarðvegs og vatns: 
  
3.1. Urðunarstaður verður að vera þannig staðsettur og þannig úr garði gerður að hann 

uppfylli nauðsynleg skilyrði sem varna því að jarðvegur, grunnvatn eða yfirborðsvatn 
mengist og sem tryggja að sigvatni sé safnað á skilvirkan hátt í þeim tilvikum sem þess er 
krafist samkvæmt 2. lið og eins og kröfur þar segja til um. Jarðveg og grunn- og yfir-
borðsvatn skal vernda með því að nýta í senn jarðfræðilegan tálma og botnþéttingu 
meðan rekstrar-/virkniskeið varir og með því að nýta í senn jarðfræðilegan tálma og 
yfirborðsþéttingu meðan óvirka skeiðið varir/eftir lokun. 

3.2. Um jarðfræðilegan tálma er að ræða þegar jarðfræðilegar og vatnajarðfræðilegar 
aðstæður undir urðunarstaðnum og í nágrenni hans veita slíka fyrirstöðu að jarðvegi og 
grunnvatni stafar engin hætta af. 
Á botni og í hliðum urðunarstaðarins skal vera jarðlag sem uppfyllir þær kröfur, sem 
gerðar eru um lekt og þykkt með sameinaða verkun með tilliti til verndar jarðvegs og 
grunn- og yfirborðsvatns í heild að minnsta kosti á sambærilegan hátt og yrði að upp-
fylltum eftirfarandi kröfum: 

 urðunarstaður fyrir spilliefni: K ≤ 1,0 × 10-9 m/s; þykkt ≥ 5 m, 
 urðunarstaður fyrir almennan úrgang: K ≤ 1,0 × 10-9 m/s; þykkt ≥ 1 m, 
 urðunarstaður fyrir óvirkan úrgang: K ≤ 1,0 × 10-7 m/s; þykkt ≥ 1 m, 
 

Uppfylli jarðfræðilegi tálminn ekki framangreind skilyrði frá náttúrunnar hendi má full-
gera hann og styrkja á annan hátt þannig að hann veiti samsvarandi vörn. Tilbúinn 
jarðfræðilegur tálmi skal ekki vera minna en 0,5 metrar að þykkt. 

 
Umhverfisstofnun er heimilað í reglugerð nr. 738/2003 um urðun úrgangs, að draga úr 
kröfum um botnþéttingu og í 25. gr. VI. kafla segir: 
 
 Umhverfisstofnun getur ákveðið í starfsleyfi að:  

a)  minnka þær kröfur sem settar eru fram í liðum 3.2 og 3.3 í I. viðauka, með tilliti til 
lektar og sigvatnssöfnunar þar sem sýnt hefur verið fram á að jarðvegi, grunn- eða 
yfirborðsvatni stafi ekki hætta af urðuninni, eða 

b) að ekki sé þörf á sigvatnssöfnun, eða 
c) að ákvæði 20. gr. gildi ekki um urðunarstaði fyrir óvirkan úrgang. 

Ákvörðun 1. mgr. skal byggjast á framlögðum gögnum um áhættumat í umsókn um 
starfsleyfi og ef við á mati á umhverfisáhrifum, sbr. lög um mat á umhverfisáhrifum, og vera 
tekin í samræmi við lið 2 í I. viðauka. 
 
Almennt gerir reglugerðin ráð fyrir að ekki séu gerðar íþyngjandi kröfum um botnþéttingu 
fyrir minni urðunarstaði þar sem líkur á mengun grunnvatns er hverfandi. Enda segir í 
reglugerð nr. 738/2003,  I. viðauka:  
 
Umhverfisstofnun getur ákveðið í starfsleyfi að minnka kröfurnar sem settar eru fram í liðum 
3.2 og 3.3 í þessum viðauka, með tilliti til lektar og sigvatnssöfnunar þar sem sýnt hefur verið 
fram á að jarðvegi, grunn- eða yfirborðsvatni stafi ekki hætta af urðuninni eða að ekki sé 

þörf á sigvatnssöfnun.  Ákvörðunin skal byggjast á framlögðum gögnum um áhættumat í 
umsókn um starfsleyfi og ef við á mati á umhverfisáhrifum og vera tekin í samræmi við I. 
viðauka, 1. lið. 
 

1.3 Urðunarsvæðið 
Myndir 2 og 3 gefa yfirlit af urðunarsvæðinu á Búðaröxl og afstöðu þess til þéttbýlisins og 
Skógalóns. 
 

 
Mynd 2. Yfirlitsmynd af sorpurðunarsvæðinu á Búðaröxl við Vopnafjörð. 

 

 
Mynd 3. Horft til norðvesturs yfir urðunarsvæðið á Búðaröxl 29. maí 2013. Svæðið vestan til á svæðinu er 
mólendi sem áformað er að nýta til urðunar í framtíðinni, en núverandi urðunarsvæði er austan til á 
svæðinu. 

2 Jarðfræði  
Jarðlög við Vopnafjörð tilheyra tertíeru basaltmynduninni (berg frá síð- og mið-míósen). Þau 
eru talin 13 – 14 milljón ára gömul samkvæmt nýbirtum aldursákvörðunum Olgeirs 
Sigmarsson o.fl., (2012) á bergi úr megineldstöðvum á Austurlandi.  
 
Halli jarðlaga á Austurlandi er yfirleitt vestlægur, en skammt vestan við Vopnafjörð er 
andhverfuás með norðlæga stefnu og hallar jarðlögum austan hans til austurs (myndir 3 og 
4). Hallinn er vægur á Kolbeinstanga, en sunnan Vopnafjarðar eru meiri hallaóreglur í 
tengslum við megineldstöðvarnar í Fagradal austan við Hellisheiði og við Refstað (mynd 4).  
 

 
Mynd 4. Jarðfræðikort af svæðinu milli Langaness og Seyðisfjarðar (Kristján Sæmundsson og Haukur 
Jóhannesson, 1998). Sýndir eru helstu drættir jarðfræðinnar s.s. aldursdreifing jarðlaga, megineldsstöðvar,  
samhverfur (jarðlögum hallar að) og andhverfur (jarðlögum hallar frá). 

Um  4 – 5 km breið spilda með snöruðum einhalla jarðlögum gengur frá Bakkafirði og allt 
suður að Breiðamerkurjökli í Suðursveit. Andhverfuásinn liggur í austurjaðri snöruðu 
spildunnar. Jarðlögum hallar víða milli 15 og 30° til vesturs. Nyrsti hluti snöruðu spildunnar, 
frá Selárdal að Bakkafirði, hefur leysts upp í misgengisbelti, 2 – 3 km breitt, þar sem 
jarðlagaspildum hallar á víxl til austurs og vesturs. Í Vopnafirði liggur snaraða spildan vestan 
við Hróaldsstaði, Ásbrandsstaði og Hrappstaði. Sjálft kauptúnið stendur á hallalítilli 
basaltspildu, sem er skorinn af miklum fjölda bergganga með N – S stefnu. Yngri jarðlög liggja 
að svæðinu frá vestri, mislægt á þau eldri (myndir 3 til 5). Selárlaug er skammt vestan við 
andhverfuásinn og jarðlögum þar hallar 15 – 20° til vesturs. 
 

 
Mynd 5. Jarðfræði Vopnafjarðar og nágrennis (Kristján Sæmundsson, 1977). Vakin er athygli á 
andhverfuásnum sem gengur norður eftir svæðinu frá Smjörfjöllum um Sandvíkurheiði til Bakkafjarðar. 
Staðsetning urðunarstaðarins á Búðaröxl er sýndur með rauðum ferhyrningi. 

Sunnan Vopnafjarðar eru tvær megineldstöðvar, sú eystri er við Hellisheiði og nefnist 
Fagradalseldstöð (Kristján Geirsson, 1993), en hin vestari  er ónefnd og liggur vestan 

Smjörfjalla og sunnan við Refstað (mynd 4). Sprungusveimar megineldstöðvanna liggja 
norður og suður frá miðju þeirra. Gangasveimur Fagradalseldstöðvarinnar gengur í sjó fram, 
þannig að hans verður lítið vart á í nágrenni við þéttbýlið við Vopnafjörð. Gangasveimur 
vestari eldstöðvarinnar gengur hins vegar gegnum svæðið rétt vestan við kauptúnið (Olgeir 
Sigmarsson, o.fl., 2012.) 
 

Jarðlögin við Vopna-
fjörð eru mikið 
ummynduð og 
holufyllt, og geisla-
steindin laumontít 
finnst t.d. í 
berglögunum  frá 
sjávarmáli og upp í 
um 100 m hæð á 
Kolbeinstanga. Þau 
mynda því mjög 
þéttan berggrunn, 
sem gerir það að 
verkum að streymi 
grunnvatns er mjög 
takmarkað um 
berglögin, nema í 
frekar afmörkuðum 
sprungubeltum eins 
og til dæmis í 
brotabeltinu á 
jarðhitasvæðinu við 
Selá. Enn fremur er 
svæði næst and-
hverfuásnum mjög 
gangaskotið og þar 
má búast við meiri 
brotatíðni en 
annars staðar í 

jarðlagastaflanum. 
Þetta á einkum við 
svæðið vestan við 
ás andhverfunnar 
og kemur fram í því 
að þar er hitastigull 
áberandi hærri en í 
jarðlögunum austan 
við andhverfuásinn. 
Þar virðist muna um 
10°C/km eða meira 
samkvæmt kortinu  
á mynd 5. Þetta er 

talið stafa af því að berglögin austan andhverfuássins séu meira holufyllt og minni lekt í 

Mynd 6. Staðsetning hitastigulshola í nágrenni Vopnafjarðar sem boraðar höfðu 
verið fyrir árið 2003. Lega andhverfuássins er sýnd og urðunarstaðurinn á Búðaröxl 
auðkenndur með rauðum ferhyrningi. 

sprungunum í þeim hluta jarðlagastaflans, enda vestari spildan snöruð um einar 15 – 30° til 
vesturs á meðan jarðlögin austan megin hafa vægan 2 – 4° halla til austurs. 
 

2.1 Grunnvatn og lekt jarðlaga 
Kononov (1979) gerði yfirlit yfir „Vatnajarðfræði Íslands“ (Hydrogeology of Iceland). Þar er 
yfirlit yfir lekt berggrunnsins á Íslandi, úrkomu og efnafræði grunnvatns. Árni Hjartarson 
(1993) hefur einnig gert yfirlitskort fyrir lekt íslenskra jarðlaga í tengslum við vatnafræðikort 
af Evrópu. Samkvæmt athugunum Kononovs er grunnvatnsrennsli í jarðlögum um eða innan 
við 5 L/s/km2. Svæðið á Búðaröxl við Vopnafjörð er því á allra þéttasta berggrunni landsins 
samkvæmt mati Kononovs (1979). Og eins og sést á kortinu á mynd 6 þá er það mat 
Kononovs (1979) að lekt jarðlaga aukist úr innan við 5 L/s/km2 í 5 – 7,5 L/s/km2 skammt 
innan við þéttbýlið við Vopnafjörð. 
 

 
Mynd 7. Vatnafarskort af Íslandi (Kononov, 1979). Landinu er skipt upp í svæði eftir lekt jarðlaga samkvæmt 
skýringum á kortinu:  1) <5 L/s/km2, 2) 5 – 7,5 L/s/km2, 3) 7,5 – 10 L/s/km2, 4) 10 – 20 L/s/km2, 
5) >20 L/s/km2, 6) jafnrennslislínur, 7) mælipunktur fyrir grunnvatnslíkan, 8) ytri mörk jökla. 

Tertíeri berggrunnurinn við Vopnafjörð er þéttari en víðast hvað annars staðar á landinu, og 
lekt jarðlaga innan við 5 L/s/km2 (mynd 6). Gera verður ráð fyrir að vatn í þeim hæga 
grunnvatnsstraumi sem fyrir hendi er seytli í átt að Skógalóni, hliðhallt á mótum hraunlaga 
niður jarðlagahallann, í sprungum meðfram berggöngum til norðausturs. En þar sem svæðið 
stendur lágt og bergið eins þétt og raun ber vitni, er grunnvatnsrennslið afar tregt. Þetta 
kemur vel fram í þeim hitastigulsholu sem boraðar hafa verið austan við andhverfuásinn á 
Kolbeinstanga. Þær eru allar kaldar og hitastigull þeirra einungis 40 – 54°C/km. Í snöruðu 
spildunni vestan við andhverfuásinn eru jarðlögin hins vegar lítillega lekari eins og greinilega 
kemur fram í hærri hitastigli, sbr. mynd 4. 

2.2 Lekt jarðlaga á Íslandi 
Árni Hjartarson (1983) gerði yfirlit fyrir lekt íslenskra bergtegunda sem tekið var saman í 
námskeið fyrir bormenn og aðra sem komu að dæluprófunum og prófunum á lekt jarðlaga 
vegna mannvirkjagerðar (Kver með fróðleiksmolum um vatnajarðfræði, dæluprófanir og 
lektun). Tafla 1 sýnir yfirlit fyrir þessa samantekt að viðbættum neðstu tveimur línunum sem 
sýna dæmigerða lekt fyrir basalt í Fíflholtum á Mýrum, en urðunarsvæðið þar er í 
berglagastafla með svipaða lekt og er berglögum við Vopnafjörð. Við lektarmælingar á 
berglagastaflanum þar fékkst lekt af stærðargráðunni 10-7 til 10-9 m/sek. 
 
Tafla 1. Yfirlit yfir lekt íslenskra jarðlaga (Árni Hjartarson, 1983) með viðbótum frá rannsóknum að Fíflholtum 
á Mýrum. 

Jarðlag Gropa 
(%) 

Lekt 
(m/sek) 

Vatnsgæfni Ummyndun 
bergs 

Athugasemd 

 prímer sekúnder     
Möl 30 – 40 - 100 – 10-2 + Engin  

Sandur – grófur 30 – 40 - 10-1 – 10-4 + Engin  
Sandur – fínn 30 – 35 - 10-3 – 10-6 0 Engin  

Méla 40 – 50 - 10-5 – 10-8 - Engin  
Leir 45 – 55 - 10-8 – 10-10 - Engin  

Jökulurð 30 – 50 - 10-2 – 10-6 + 0 - Engin  
Berghlaupsurð 20 – 40 - 100 – 10-5 + 0 Engin  

Hraun 5 – 50 + 100 – 10-2 + Engin  
Grágrýti  + 10-3 – 10-5 + 0 Engin – lítil  
Blágrýti  + 10-3 – 10-8 0 - Lítil – mikil  

Bólstraberg 5 – 35 + 10-1 – 10-5 + 0 Engin – talverð  
Kubbaberg  + 10-2 – 10-5 0 Engin – talverð  

Móberg  + 10-5 – 10-8 - Umbreytt  
Flikruberg  + 10-5 – 10-8 - Umbreytt  
Völuberg  + 10-1 – 10-3 + 0 Umbreytt  

Sandsteinn  + 10-1 – 10-4 0 Umbreytt  
Leirsteinn  + 10-4 – 10-6 - Umbreytt  
Jökulberg  + 10-4 – 10-7 - Umbreytt  

Gabbró – granít  + 10-5 – 10-8 - Umbreytt  
Dílabasalt1)  + 10-8 – 10-10 - Mikið holufyllt Í Fíflholtum 

Þóleiítbasalt1)  + 10-7 – 10-9 - Mikið holufyllt Í Fíflholtum 
1) Dæmigert fyrir ummyndað og mikið holufyllt berg líkt því sem finnst við Vopnafjörð 
 

 
Mynd 8. Urðunarsvæðið á Búðaröxl. Örin sýnir staðsetningu borholu VFB-1. 

3 Jarðlög á urðunarsvæðinu 
Í júní 2013 var boruð ein hola á urðunarsvæðinu til að kanna þykkt lausra jarðlaga og lekt 
klapparlagsins undir urðunarsvæðinu. Jarðlagasnið holunnar er sýnt í Viðauka A og einfaldað 
jarðlagasnið af urðunarsvæðinu við Búðaröxl og Lónabrekkum er sýnt á mynd 7. 
 

 
Mynd 9. Drög að jarðlagasniði sem byggir á borholu VFB-1 og upplýsingum frá gröfumanni sem annast urðun. 
Lega sniðsins er sýnd á mynd 10. 

 

4 Lekt jarðlaga 
Könnun á lekt bergs í botni nýrrar urðunarreinar urðunarstaðar Vopnafjarðar var gerð með 
borun holu VFB-1. Staðsetning holunnar er sýnd á mynd 8 og mynd 12 er loftmynd af 
svæðinu. 
 
Við lektarmælingar bergs að Fíflholtum á Mýrum var þróuð aðferð sem fólst í eftirfarandi. 
Lekt bergsins var mæld með þyngdarfallsmælingum í 3" (90 mm) plaströri. Gúmmíhulsu 
(klósettþéttihring) var smeygt upp á rörendann og rörinu þrýst rétt niður fyrir vatnsborð og 
steypt þar fast með gólffloti. Kvarðað mæliglas (ýmist 30 mm eða 60 mm eftir lekt) var 
skrúfað ofan á plaströrið og rörið og mæliglasið fyllt með vatni. Síðan var falltími 
vatnssúlunnar mældur með skeiðklukku. Fylgst var með tregustu holunum í nokkra daga til 
að fá sem besta hugmynd um lektina. Búnaðurinn til mælinganna var hannaður og 
sérsmíðaður í samráði við SET ehf á Selfossi. 
 

4.1 Mælibúnaðurinn 
Sá búnaður sem notaður var til mælinganna var hannaður af starfsmönnum Stapa ehf í 
samvinnu við starfsmenn SETS ehf á Selfossi, sem sniðu 3" plaströrin til og smíðuðu 
tengingar milli plaströra og mæliglass (mynd 8 og mynd 9). Mæliglösin voru frá Format í 
Hafnarfirði sem prentuðu og límdu mælikvarða á glösin. Mæliglösin voru 1 m að lengd og 
tveimur sverleikum, 30 mm og 60 mm. Innanmál grennra rörsins var 25,5 mm og hins 
sverara 54,0 mm. Grennri mæliglösin voru notuð til að mæla lekt í holum þar sem bergið var 
þéttast en sverari rörin þær holur sem voru lekari. Lekustu holurnar var hins vegar einungis 
hægt að mæla í 90 mm plaströrinu, ella féll vatnsborðið of hratt til að unnt væri að skrá það. 

Mynd 10. Mælirör og 60 mm mæliglasið á holu FL-14. 

 

 
Mynd 11. Mælirör og 30 mm mæliglasið á holu FL-15. 

 
4.2 Lektarmælingar á Búðaröxl 
Þann 16. ágúst, og áður en plastfóðringunni var komið fyrir og hún steypt, var hola VFB-1 
prufudæld fyrir sýnatöku. Dælt var úr henni um 1,3 L/sek af vatni í liðlega 1 klst. Við það fór 
vatnsborð holunnar úr 0,78 m í 3,26 m mælt frá brún stálfóðringarinnar, sem stendur 0,30 m 
upp úr jörðu. Þó talsverð lekt sé í kargalaginu tók það vatnsborðið 58 mínútur að stíga um 
1,24 m eða upp í 2,02 m frá fóðringarbrún. Innrennsli í holuna var því tregt. Tekið var sýni af 
vatninu og það sent í efnagreiningu hjá Matís á Norðfirði til að fá upplýsingar um helstu 
eiginleika þess og samanburð við neysluvatnsstaðla. Niðurstöðurnar eru birtar í Viðauka B.  

Við lektarmælingu í holu VFB-1 á Búðaröxl kom í ljós að holan var það lek að ekki var hægt að 
nota glæru plaströrin (30 mm og 60 mm) við mælingarnar og 90 mm plaströrið því fyllt og 
vatnsborði fylgt eftir því sem það féll í holunni. Lektin mældist 4 x 10-5 m/s. Þetta er talsvert 
meiri lekt en búist var við í berginu sem gæti stafað af því að illa hafi tekist til með að steypa 
90 mm plaströrið í holuna. Ástæður þess gætu verið sú starðreynd að rörið náði niður í 
10,36 m dýpi frá yfirborði. Því er líklegt að sementsblandan hafi náð að þynnast á leið sinni 
niður að þéttingunni við enda 90 mm rörsins. Það rör var steypt inn í 5" (140 mm) fóðringu 
sem náði niður í 7,55 m dýpi frá yfirborði. Neðsti hluti þeirrar fóðringar var í kargalagi og 
sprungnu bergi sem tóku við miklu af steypuflotinu og því óvíst hversu vel neðsti hluti 
holunnar utan við fóðringuna steyptist og þétti bergið. Til að gefa hugmynd um líklega lekt 
berglaga á Búðaröxl eru hér að neðan sýndar niðurstöður lektarmælinga í bergi af 
sambærilegum aldri að Fíflholtum á Mýrum (tafla 2) 
 
Tafla 2. Niðurstöður lektarmælinga á bergi að Fíflholtum á Mýrum og tilraun til mælingar í borholu á  
Búðaröxl við Vopnafjörð. 

Hola k (m/s) 
(30 mm rör) 

k (m/s) 
(60 mm rör) 

k (m/s) 
(90 mm svart rör) Berggerð Athugasemd 

VFB-1   4 x 10-5 Þóleiítbasalt Rör illa steypt? 
FL-071) 9,1 x 10-8  6,8 x 10-8 Þóleiítbasalt Rör of grunnt? 
FL-091)  3,4 x 10-6 4,1 x 10-6 Berggangur Rör of grunnt? 
FL-141) 6,95 x 10-8 5,6 x 10-8 5,8 x 10-8 Dílabasalt Nærri sprungu 
FL-151) 4,72 x 10-9  2,5 x 10-9 Dílabasalt Heilt berg 
FL-161)  1,6 x 10-6  Berggangur Sprengdur 
FL-181) 4,4 x 10-9   Dílabasalt Heilt berg 
FL-191) 1,1 x 10-10   Dílabasalt Heilt berg 

1)Niðurstöður mælinga frá Fíflholtum 
 

4.3 Lekt lausra jarðefna á Búðaröxl 
Í lægðum ofan á klöppinni á Búðaröxl má búast við að leirlagið og jökulurðin séu þykkari og 
undir þeim gætu legið óhörðnuð malarlög. Lekt lausu jarðlaganna hefur ekki verið mæld, en 
tafla 3 hér að neðan gefur yfirlit yfir lekt lausra jarðefna að Fíflholtum á Mýrum norðan við 
Borgarnes. 
 
Tafla 3. Yfirlit yfir lektarmælingar á fylliefnum. 

Hola Lekt = k 
 (m/s) 
lægst 

Lekt = k  
(m/s) 
hæst 

Korna 
rúmþyngd 

Þurr  
rúmþyngd 
(tonn/m3) 

Rakastig 
(%) 

Athugasemd 

FLG-1B1) 2,1 x 10-7 4,6 x 10-7 2,90 1,60 – 2,10    13,4 – 28,3 Möl 
FLG-21) 1,3 x 10-7 2,4 x 10-7 2,90 1,60 – 2,10   13,3 – 28,1 Möl 
FLG-31) 1,2 x 10-6 2,5 x 10-6 2,90 1,60 – 2,10 13,5 – 28,4  Sandur 
FLG-41) 1,2 x 10-6 1,4 x 10-6 2,94 1,50 – 2,00 16,0 – 32,7 Sandur 
FLG-51) 1,3 x 10-7 6,0 x 10-7 2,04 0,40 – 0,90 63,0 – 201,9 Mór 

1)Sýni frá Fíflholtum 
 
Á óvart kemur hvað mölin og sandurinn að Fíflholtum hafa trega lekt, en mórinn er á því róli 
sem búast mátti við. Treg lekt í mölinni undir mómýrunum hjálpar til við að halda uppi vatni í 
mýrunum. Lekt lausu jarðlaganna í Búðaröxl er ekki þekkt en hún gæti verið á bilinu 10-2 til 
10-6 m/s. Líklegt er þó að lektin í mölinni sé nokkuð góð, ella væri svæðið líklega blautara. 

4.4 Athugun á frárennsli frá urðunarsvæðinu á Búðaröxl 
Gengið var með fjöru Skógalóns þann 16. ágúst 2013 til að kanna hugsanlega mengun frá 
lækjum sem renna frá urðunarstaðnum og niður í lónið. Þann 13. september 2013 var 
mældur hiti og leiðni á vatni í lækjum sem veitt er í gegnum þjóðveg 85, Norðausturveg, á í 
nágrenni urðunarstaðarins. Helga Hreinsdóttir frá HAUST var þarna í eftirlitsferð einnig þann 
14. ágúst 2013 (Viðauki C). 
 

 
Mynd 12. Urðunarsvæðið á Búðaröxl í Vopnafirði. Sýndir eru sýnatökustaðir (LB-1 til LB-4) úr lækjum við 
Norðausturveg [85] og athugunarstaðir lækja sem renna í Skógalón (L2 til L19). 

 
Athugunarstaður LB-1 er lækur sem 
rennur úr skurði sem afmarkar 
vesturjaðar fyrirhugaðs urðunar-
svæðisins í Búðaröxl. Lækur rennur frá 
skurðinum um ræsi undir þjóðveg 85 
skammt vestan við rimlahlið sem þarna 
er. Lækurinn rennur í átt að 
athugunarstöðum og greinist upp í 
nokkra læki sem merktir eru L12 til L15 
við Skógalón (mynd 10). Leiðni vatnsins 
í læknum þann 13. september 2013 
reyndist vera 138 µS/cm og hitinn 

7,1°C. Rennsli var ekki mælt en gæti 
hafa verið 5 – 10 L/s. 
  

Mynd 13. Vatnið í skurðinum sem liggur meðfram 
vesturhlið urðunarsvæðisins er venjulegt mýrarvatn.  Þar 
er sýnatökustaður LB-1. 

Mynd 14. Athugunarstaður LB-2 er sami staður og sýnatökustaður V-1 hjá HAUST. 

 
Mynd 15. Slýgróður er líflegur við athugnarstað LB-2 (V1 hjá HAUST) sem bendir til næringarefnaríks vatns. 

Mynd 16. Athugunarstaður LB-3 (V2 hjá HAUST)er úr skurði neðan við urðunarstaðinn. 

 
Mynd 17. Neðan vegar við athugunarstað LB-3 er með óvenjugróskumikinn elftingagróður. 

Mynd 18. Horft inn á urðunarsvæðið á Búðaröxl úr Norðaustri. 

 
Mynd 19. Norðvesturhorn urðunarsvæðisins á Búðaröxl. Eins og sést á myndinni liggur vatn í lægðinni við 
veginn. Æskilegt væri að setja drenmöl í lægðina til að hindra að mengað vatn sé við yfirborð. 
Athugunarstaður LB-4 er við endann á skurðinum ofan við þjóðveginn. (Myndir er frá Teikn á lofti, 2012). 

4.5 Efnasamsetning og magn á frárennslis frá urðunarsvæðinu á Búðaröxl 
Sýni til efnagreininga hafa verið tekin reglulega undarfarin ár af sigvatni neðan við 
urðunarstaðinn á Búðaröxl. Niðurstaða þeirra greininga bendir til þess að mengun sigvatns 
sem rennur af urðunarsvæðinu sé óveruleg. Þó má vissulega sjá hækkaðan styrk í nokkrum 
efnum sem greind hafa verið. Niðurstöður greininga á sýnum sem tekin hafa verið á vegum 
HAUST eru sýnd í töflu 3 auk þess sem greinargerð sýnatöku ársins 2013 fylgir með í 

Viðauka C. Í töflu 4 er svo yfirlit yfir mælingar á leiðni og hita í lækjum sem renna frá 
urðunarsvæðinu auk mælingar á vatni sem dælt var úr borholu VFB-1. 
 
Efnasamsetning sigvatns frá urðunarstöðum ræðst af magni og gerð úrgangsins sem urðaður 
er og styrkur efna í sigvatninu stjórnast einkum af magni úrgangs og niðurbrotshraða. Hraði 
niðurbrot stjórnast síðan af eiginleikum úrgangsins, þykkt urðunarlags, samsetningu og 
blöndun úrgangsins, rakainnihaldi, úrkomu og hitastigi. Þau efnaferli sem eiga sér stað í 
úrganginum breytist með tímanum og það hefur áhrif á samsetningu sigvatnsins og sýrustig 
(pH). 
 
Tafla 4. Mælingar á sýnum sem HAUST hefur safnað úr afrennslisvatni frá urðunarstaðnum á Búðaröxl. Sýni 
úr borholu VFB-1 var tekin af starfsmanni Jarðfræðistofunnar Stapa. 

Vopnafjörður  

Lækur 
frá 

urðuna-
stað 

(norðan 
við) 

Skurður 
frá 

urðunar-
stað 

(sunnan 
til) 

Lækur frá 
urðunar-

stað 
(norðan 

við) 

Skurður 
frá 

urðunar-
stað 

(sunnan 
til) 

Lækur frá 
urðunar-

stað 
(norðan 
við) V2 

Sýnatöku
brunnur 

ofan 
urðunar-

stað 
(sunnan 
til) V1 

VFB-1 

Sýnataka  16.8.2011 12.6.2012 14.8.2013 16.08.2013 

Mæliþáttur: Eining        

Rennsli L/sek   2 3 ca 3 <5 1,3 
COD mg/l <10 <10 11 19 <10 <10  

Grugg NTU       1,2 
E coli í 100 ml ÖVA2       0 

Gerlafjöldi í 
100 ml v/22°C ÖVA5       170 

Kólígerlar í 
100 ml síun ÖVA2       0 

NH4
+ – N mg/l       <0,05 

NH4+ mg/l 5,04 15,7 3,97 17,4 3,56 0,297  
Leiðni µS/cm 330 410 250 330 250 110 170 
Leiðni µS/cm       147 

pH  6,6 6,5 7,05 6,9 7,05 6,9 8,61 
hitastig °C   9 9 11 11 3,9 

Heildar-N mg/l 6,3 13,2 3,25 12,1    
heildar-P mg/l 0,043 0,149 0,092 0,155    

Pb µg/l <0,5   <0,5 0,597 <0,5  
Hg µg/l <0,02   <0,05 <0,02 <0,02  
Cd µg/l <0,05   <0,05 0,0512 <0,05  

AOX µg/l 0,051 0,041 <0,010 <0,010 0,014 <0,010  
NO3

- mg/l     <2,00 <2,00  
Cr µg/l <0,9   <0,9 0,916 <0,9  
Zn µg/l 219  123 8,23    

Tot ext alipahtes  0,22      
unpolar aliphates  0,1      
tot ext aromates  0,18      

Al    164 51,8    

Frá HAUST - 
Viðauki C 

mælt 
hjá 

MATÍS 

Greint hjá ALS í 
Svíþjóð 

Mælingar 
STAPA 

Tafla 5. Yfirlit yfir athuganir Jarðfræðistofunnar Stapa á vatni í lækjum og borholu á Búðarhálsi í ágúst og 
september 2013.  

Mæliþáttur Einingar VFB-1 LB-1 LB-2 LB-3 LB-4 
Austurhnit m 690.137,5 689.911,7 690.031,5 690.059,0 689.691,8 
Norðurhnit m 590.493,6 590.513,8 590.700,2 590.745,7 590.250,9 

Hæð m y.s. 31,3 26,5 24,0 22,0 26,5 
Hiti °C 3,9 7,1 7,1 4,7 9,1 

Leiðni µS/cm 147 138 264 332 127 
Rennsli L/sek 1,3 - - - - 

 

5 Viðtaki sigvatns 
Urðunarstaðurinn á Búðaröxl hefur afrennsli til Skógalóns um Lónabrekkur. Hluti sigvatnsins 
rennur í lækjum á yfirborði en einhver hluti seytlar með grunnvatni og hreinsast á leið sinni 
eftir malarlögum og sprungum í berglögum.  
 

5.1 Skógarlón 
Efnagreiningar á lækjum sem spretta undan urðunarstaðnum á Búðaröxl benda til þess að 
vatnið sem frá þeim rennur sé ekki mjög efnaríkt í samanburði við sigvatn frá öðrum stöðum 
og styrkur næringarefna og þungmálma innan þeirra marka sem leyfilegt er að losa í viðtaka 
bæði hér á landi og í Þýskalandi. 
 
Vesturdalsá rennur í Skógalón. Hún er dragá og vatnasvið hennar að Skógalóni er um 
190 km2. Meðalrennsli hennar er talið vera að meðaltali um 5 m3/s. Viðkomutími ferskvatns í 
Skógalóni eru um 9 dagar við 5 m3/s ársmeðalrennsli, en um 18 dagar við venjulegt 
sumarrennsli sem áætlað hefur verið um 2,5 – 3 m3/s. Vatnsskipti vegna sjávarfalla eru talin 
verða í Skógalóni á 2 til 4 vikna fresti (Unnsteinn Stefánsson og Björn Jóhannesson, 1982). 
 

 
Mynd 20. Útlínur Nýpslóns og dýptarkort af Skógalóni (Unnsteinn Stefánsson og Björn Jóhannesson, 1982). 

Mynd 21. Snið frá ósum Vesturdalsár til ósa Beinalóns sem sýnir lóðrétta dreifingu í seltu Skógalóns 
(Unnsteinn Stefánsson og Björn Jóhannesson, 1982). 

 

 
Mynd 22. Lóðrétt hitadreifing í Skógarlóni og Nýpslóni í júlí 1981. Sniðið nær frá ósum Vesturdalsár til sjávar 
(Unnsteinn Stefánsson og Björn Jóhannesson, 1982).  

Fylgst hefur verið með efnasamsetningu sigvatnsins sem kemur frá núverandi 
sorpurðunarstað á Búðaröxl undanfarin ár. Miðað við styrk mengunarefna sem mælst hafa er 
e.t.v. ekki ástæða til að hafa miklar áhyggjur af því að sigvatnið hafi áhrif á Skógalón, þar sem 
sigvatnið endar. Til þess eru vatnsskipti í lóninu nægilega mikil, en það er talið endurnýja sig 
með sjávarföllum á tveggja til fjögurra vikna fresti. Auk þess er rennsli Vesturdalsár um 
5 m3/s og í lónið renna af fersku vatni. Sigvatnið er því að meðaltali einungis um 0,03% og 
þynningin því 1 á móti 3333. 
 
Flatarmál Skógalóns er um 3,57 x 106 m2 og rúmmál þess tæpir 23 milljón rúmmetrar. 
Rúmmál efstu 6 metranna er hins vegar tæpir 14 milljón rúmmetrar. Mælingar sem gerðar 
voru árið 1981 bentu til þess að rennsli af völdum sjávarfalla væru um 0,636 x 106 m3 á dag, 
eða tæplega þrefalt rennsli Vesturdalsár, miðað við að venjulegt sumarrennsli hennar sé að 
meðaltali 2,75 m3/s (Unnsteinn Stefánsson og Björn Jóhannesson, 1982). Miðað við að 

sigvatn af urðunarsvæðinu sé á bilinu 1,5 – 3,5 L/s má gera ráð fyrir að þynning þess sem  
berst í Skógalón berst láti nærri að vera 1:10.000. 
 
Í grein Unnsteins Stefánssona og Björns Jóhannessonar (1982) er vísað til munnlegra 
upplýsinga frá Sigurjóni Rist varðandi rennsli Vesturdalsár varðandi meðalrennsli árinnar (um 
5 m3/s) og að venjulegt rennsli sé 2,5 – 3,0 m3/s. Vorflóð eru að jafnaði talin mjög mikil, en 
vari stutt. Þau hækka þó árlegt meðalrennsli tiltölulega mikið. Beinar mælingar á rennsli 
Vesturdalsár voru gerðar hinn 8. nóvember 1965 og 12. ágúst 1968. Í fyrri mælingunni 
mældist rennslið 1,05 m3/s og í síðara sinnið 0,9 m3/s. Þetta samsvarar 5,5 og 4,7 L/s/km2 
afrennsli af vatnasviðið Vesturdalsár. Gera verður ráð fyrir að afrennsli af urðunarsvæðinu á 
Búðaröxl sveiflist með svipuðum hætti, en þó eru öfgarnar e.t.v. ekki eins miklar þar sem 
asaflóð að vori stafa af bráðnun á þeim snjó sem fallið hefur yfir veturinn. 
 

5.2 Veðurfar í Vopnafirði 
Veðurstöðvar voru starfræktar að Tanga í Vopnafirði árin 1965 til 1992, á Strandhöfn frá 
1985 til 2003 og að Skjaldþingsstöðum frá 1995. Gögn um hita og úrkomu á þessum 
veðurstöðvum er sýnd á mynd 24 og mynd 25. 
 
Í samantekt Hjörleifs Guttormssonar (2013) um veðráttu Vopnafjarðar er veðurfarið sagt 
mjög tvískipt eftir því hvort vindar blási af landi eða hafi. Í suðvestlægri landátt verður óvíða 
á landinu hlýrra en á Vopnafirði en norðaustanáttin er oft svöl og þokusæl. Úrkoma er mest í 
norðaustlægum áttum en suðaustanáttin er yfirleitt þurr og mild. Bestur er þurrkur í 
vestlægum áttum. Hjörleifur bendir á hvað úrkoma er minni inn til landsins en út við 
ströndina og því til staðfestingar greinir hann frá því að meðalársúrkoma í Fagradal, utan við 
Hellisheiði, frá 1931 til 1960 hafi verið 830 mm á meðan hún hafi á sama tímabili verið 
einungis 571 mm á Hofi. Nálægð við fjöll og afstaða gagnvart úrkomuáttum skiptir einnig 
talsverðu máli varðandi úrkomu, eins og vel sést á hve mikil úrkoman er að 
Skjaldþingsstöðum í samanburði við mælistöðvarnar á Vopnafirði og Strandhöfn. Í Árbók 
Ferðafélags Íslands frá 1968 kemst Halldór Stefánsson (1968) skemmtilega að orði er hann 
lýsir veðurfari á Vopnafirði. "Norðaustanátt er hin ríkjandi átt,  – úrfellasöm og kaldranaleg 
sumar og vetur,  – örg og leið í sambúð. Norðanátt er stórviðrasöm og köld, en hreinsar 
stundum til um snjóalög norðaustanáttarinnar og sízt harðleiknari en í öðrum byggðum 
norðanlands og austan". 
 
Samkvæmt veðurathugunum Vopnafirði á árunum 1965 til 1992 var meðalárshiti fyrir  
tímabilið 3,0°C, meðalhámarkshiti 6,6°C og meðaltal hæsta hámarks var 24°C fyrir þessa 
mælistöð. Hæsti hiti mældist 28,6°C þann 25. júní árið 1988. Þann dag mældist 25,0°C hiti á 
Strandhöfn. Meðallágmarkshiti tímabilsins var 0,3°C og lægsta lágmark var að meðaltali 
─16,7°C. Lægst mældust ─23,3°C þann 10. mars árið 1969. Á Vopnafirði var mæld 
meðalúrkoma á bilinu 312 til 1171 mm og meðaltal tímabilsins var 683 mm. Mesta 
sólarhringsúrkoman var 70,1 mm og meðaltal hámarkssólarhringsúrkomu var 48,7 mm. 
 
Á Strandhöfn var rekin veðurathugunarstöð á árunum 1985 til 2003. Þar var meðalárshiti 
2,9°C, meðalhámarkshiti 5,7°C og meðaltal hæsta hámarks var 21,4°C. Hæsti hiti þar mældist 
27,6°C þann 4. júlí árið 1991. Daginn áður mældust 28,2°C á veðurathugunarstöðinni á 
Vopnafirði. Meðallágmarkshiti tímabilsins var 0,2°C og lægsta lágmark var að meðaltali 
─16,7°C. Lægst mældust ─19,6°C þann 5. janúar árið 1988. Á Strandhöfn var mæld 

meðalúrkoma á bilinu 525 til 1104 mm og meðaltal tímabilsins var 838 mm. Mesta 
sólarhringsúrkoman var 76,9 mm og meðaltal hámarkssólarhringsúrkomu var 48,2 mm. 
 
Á Skjaldþingsstöðum hefur verið rekin veðurathugunarstöð frá árinu 1995. Þar var 
meðalárshiti 3,7°C, meðalhámarkshiti 7,3°C og meðaltal hæsta hámarks var 22,9°C fyrir  
tímabilið 1995 – 2012. Hæstur hiti mældist 26,2°C þann 10. ágúst árið 2012 að 
Skjaldþingsstöðum. Meðallágmarkshiti tímabilsins var 0,5°C og meðaltal lægsta lágmarks var 
─15,3°C. Lægstur hiti var mældur ─19,6°C þann 6. mars árið 1998. Frá 1995 til 2012 var 
meðalársúrkoma á veðurathugunarstöðinni að Skjaldþingsstöðum á bilinu 873 til 1525 mm 
og að meðaltali  1171 mm. Mesta sólarhringsúrkoma mældist 162,2 mm þann 2. október árið 
2001 og meðaltal hámarksúrkomu var 90,3 mm. 
 
Afrennsli af landi stjórnast að stærstum hluta af þeirri úrkomu sem á landið fellur. Það er 
hins vegar nokkrum vandkvæðum bundið að mæla úrkomuna nákvæmlega með þeim 
mælitækjum sem notuð eru. Athuganir sem Flosi Sigurðsson (1990) gerði, benda til þess að 
raunveruleg úrkoma geti verið 30 – 70% meiri en mælt er.  
 
Meðalafrennsli miðað við mælda meðalútkomu á veðurathugunarstöðvum í Vopnafirði er því 
um 22 L/sek/km2 á Vopnafirði (683 mm) en um 38 L/s/km2 við Skjalþingsstaði (1171 mm). 
Þetta er  í góðu samræmi við þá 20 – 40 L/s/km2 sem Unnsteinn Stefánsson og Björn 
Jóhannsson (1982) gefa upp fyrir vatnasvið Vesturdalsár.  Þar er hins vegar ekki tekið tillit til 
hugsanlegs vanmats (30 – 70%) í mældri úrkomu og því sem tapast við uppgufun. 
 

 
Mynd 23. Meðalársúrkoma og mesta sólarhringsúrkoma á veðurstöðvum í Vopnafirði frá árinu 1965 til ársins 
2012 (Veðurstofa Íslands). 

Mynd 24. Yfirlit yfir hitatölur á veðurstöðvum í Vopnafirði fyrir tímabilið 1965 til 2012 (Veðurstofa Íslands). 

6 Umræða 

6.1 Föngun og hreinsun sigvatns 
Þau atriði sem helst þarf að tryggja við sorpurðun er að sigvatn berist ekki í viðkvæma 
viðtaka og að sjónmengun frá urðunarstað vegna jarðrasks og foks á plasti og öðrum lausum 
hlutum sé haldið í lágmarki.  Myndir 24 og 25 sýna hvernig hugsanlega má standa að söfnun 
og hreinsun sigvatns frá urðunarstaðnum. 
 

 
Mynd 25. Yfirlitsmynd af urðunarstaðnum á Búðaröxl og hugsanlegu safnkerfi fyrir sigvatn. 

 

 
Mynd 26. Skematísk mynd sem gefur grófa mynd af lekt jarðlaga og sigvatnsrennsli í átt að Skógalóni. 

Ef talin er þörf á söfnun sigvatns er að líkindum best að gera slíkt neðan þjóðvegar. Grafinn 
yrði drenskurður skáhalt niður Lónabrekkur að hreinsivirki, sem samanstendur af settjörn og 
síubeði. Sömuleiðis væri hugsanlegt að grafa skurð í geilina ofan þjóðvegar 85 og koma þar 
fyrir drenlögn og minnka þannig líkur á því að sigvatn mengi yfirborðsvatn. Rétt er að fylgjast 
með hvort þörf er á þessu því hægt er að ráðast í það verk á hvaða stigi sem er.  
 
Urðunarsvæðið á Búðaröxl verður um 7,9 ha að stærð eftir stækkun. Miðað við fyrirliggjandi 
upplýsingar um úrkomu má gera ráð fyrir að afrennsli af urðunarsvæðinu sé á bilinu 0,7 til 
2,7 L/s, eða 1,6 L/s að meðaltali í meðalárferði. Með því að grafa skurði meðfram 
urðunarsvæðinu og losna við blöndun á yfirborðsvatni má hindra innrennsli vatns á 
urðunarsvæðið og halda magni sigvatns lágmarki. Hins vegar er aldrei hægt að útiloka að 
vatn ofan við urðunarsvæðið finni sér leið eftir malarlaginu undir haugunum og renni eftir því 
í átt að Skógalóni. Það þynnir þannig sigvatnið áður en það fer í viðtakann. Samkvæmt 
útreikningum frá Unnsteini Stefánssyni og Birni Jóhannessyni (1982) er gert ráð fyrir að 
fullkomin endurnýjun verði á vatni í Skógalóni á tveggja til fjögurra vikna fresti. 
 

6.2 Athugasemdir Umhverfisstofnunar 
Í athugasemdum Umhverfisstofnunar við matsáætlun koma fram eftir farandi atriði sem 
reynt er að svara hér að neðan. 
 
1) UST: – Hvernig á að koma í veg fyrir að megnað sigvatns frá urðunarstaðnum fari í 
norðvestur frá urðunarstaðnum, en töluverður landhalli er frá urðunarstað að 
náttúruminjasvæðinu. Sigvatn myndi líklega hafa neikvæð umhverfisáhrif á Skógalón. 
 
Svar: Grafinn verður skurður ofan við urðunarsvæðið og hreinsað upp úr skurðum sem fyrir 
er við suðvesturhlið urðunarsvæðisins. Yfirborðsvatn verður fer þá sína leið um lækjarfarveg 
sem rennur niður með girðingunni sem þverar þjóðveg 85 við rimlahlið sem þarna er. 
Lækurinn mun þá renna í Skógalón við læki sem merktir eru L12 til L15 á mynd 10. 
 
Til að ná utan um sigvatn sem rennur undar urðunarstaðnum mætti grafa skurð niður á 
malarlagið á milli urðunarsvæðisins og þjóðvegar 85, eða skáhallt neðan vegarins eins og 
sýnt er á myndum 24 og 25. Drenlögn yrði lögð í skurðinn og sigvatni safnað í þá lögn í lægsta 
punkt. Þaðan yrði vatnið leitt í settjörn og einfalt hreinsisvirki með malarefni, sem staðsett 
verður í nágrenni við lækinn sem merktur er LB-2 á mynd 10. Þaðan mætti leiða sigvatnið í 
plastlögn eða leyfa því að renna eftir afmörkuðum lækjarfarvegi niður í Skógalón. Þessi 
tilhögun mynda bæta enn frekar það góða ástand sem nú er á þessu svæði varðandi losun á 
sigvatni, en sjá má að fuglar sækja í næringarríkari gróður við lækinn sem rennur frá 
urðunarsvæðinu eins og það er í dag. Rétt er þó að hafa í huga að efnasamsetning 
sigvatnsins er með þeim hætti að það gefur tæpast tilefni til að óttast áhrif þess á lífríkið í 
Lónabrekkum eða í Skógalóni. Rétt þykir hins vegar að safna því saman svo ná megi utan um 
það verði á því verulegar breytingar. 
 
2) UST: – Umhverfisstofnun telur mjög mikilvægt að tryggt sé að botn sé þéttur svo sigvatn 
hripi ekki niður um jarðlög. Því þarf að hafa greinargóðar upplýsingar um þéttleika botns, 
hvort þörf sé á botnþéttingu svæðisins og þá hvernig staðið verði að því.  
 
Svar: Berggrunnur við Vopnafjörð er þéttari en víðast hvar annars staðar á landinu og því 
ekki ástæða til að óttast að sigvatni hripi niður í jarðlög á svæðinu. Ekki hefur náðst að fá 

óyggjandi mælingu á lekt berglaga undir urðunarstaðnum, en af samanburði á berglögum við 
Vopnafjörð og í Fíflholtum á Mýrum á Vesturlandi, má ráða að berglögin á Búðaröxl hafi lekt 
af stærðargráðunni 10-7 til 10-9 m/s. Við jarðhitaleit með hitastigulsholum hefur komið í ljós 
að hitastigull í berglögum sem mynda Búðaröxl og þar fyrir austan er lægri en á 
berglagaspildunni vestar, enda verulegur munur á sprungutíðni og halla á svæðunum austan 
og vestan andhverfuáss sem þarna er. Lítil vatnsgengd er í berglögunum, nema helst í grennd 
við bergganga. Vatn sem hugsanlega sleppur niður í berglögin myndi því renna samsíða þeim 
í mjög afmörkuðum rásum og ekki verður séð að slíkt ylli tjóni því nær útilokað er að til 
borunar eftir vatni komi á svæðinu. Svæðið er utan virkra jarðskjálftasvæða og á því svæði 
landsins sem ólíklegast er að verði fyrir áhrifum af jarðskjálftum og næst útilokað að í 
nágrenninu verði upptök jarðskjálfta. 
 
3) UST: – Í matsáætlun kemur fram að sigvatn/drenvatn verði veitt í viðeigandi hreinsivirki 
áður en því verður sleppt út í umhverfið. Þetta, hreinsivirkið, þarf að skýra betur út (ósk frá 
Umhverfisstofnun). 
 
Svar: Grafnir verða drenskurðir neðan við urðunarsvæðið og sigvatn leitt að hreinsivirki úr 
lægsta punkti (sjá einnig svar í lið 1 hér að ofan). Hreinsivirkið verður gert með svipuðum 
hætti og að Fíflholtum á Mýrum, en það er að hluta hannað að írskri fyrirmynd (Efla, 2012). 
Sigvatninu verður safnað í drenskurð milli þjóðvegar 85 og urðarstaðarins. Þaðan verður það 
leitt í tjörn þar sem óhreinindi falla til botns auk þess sem vatnið loftast. Frá tjörninni verður 
vatnið leitt í síubeð sem staðsett verður neðan tjarnarinnar. Síubeðið verður gert að írskri 
fyrirmynd. Grafin verður gryfja með drenmöl og í hana verður komið fyrir drenlögn sem leiðir 
hreinsað sigvatnið í skurð eða lækjarfarveg. Ofan á drenmölina er komið fyrir síulagi úr mó, 
sem skipta þarf um þegar virkni þess minnkar. Ofan á mólaginu er drenlag með dreifilögn 
fyrir sigvatnið. Þetta hreinsikerfi verður svipað því sem gert hefur verið til að hreinsa 
sigvatnið frá urðunarstaðnum að Fíflholtum á Mýrum, en minna í sniðum því sorpmagn sem 
kemur til urðunar á Vopnafirði er einungis um 1/10 hluti þess sem kemur til urðunar árlega 
að Fíflholtum. 
 
4) UST: – Í frummatsskýrslu þurfa að koma fram mælingar um ástand sigvatns á 
urðunarstaðnum, fyrir stækkun. 
 
Svar:  Heilbrigðiseftirlit Austurlands (HAUST) hefur undargengin ár tekið sýni af frárennsli frá 
urðunarstaðnum á Búðaröxl. Efnagreiningar á vatninu benda ekki til mikillar mengunar í því 
eins og fram kemur í umfjöllun í kafla 5 hér að framan og í Viðauka C. 
 
4) UST: – Að mati Umhverfisstofnunar er mikilvægt að sigvatn verði vaktað með sýnatöku sér 
í lagi þar sem það fer í viðkvæman viðtaka, þ.e. Skógalón.  Í frummatsskýrslu ætti að vera 
umfjöllun um vöktunaráætlanir. 
 
Svar:  HAUST hefur tekið sýni af sigvatnin um miðjan ágúst undanfarin ár. Gert er ráð fyrir 
svipuðu verklagi áfram. Einnig verður stefnt að því að taka sýni í vorleysingum til að kanna 
hver áhrif þeirra eru á magn og samsetningu sigvatnsins. Við slíkar aðstæður er rennsli 
Vesturdalsár e.t.v. tífalt meðalrennsli og þá ber hún fram mikið af nægingarefnum af túnum, 
mýrum og mólendi og gæti verið mun ríkari af næringarefnum og mengunarefnum en 
frárennslið frá urðunarstaðnum. Því væri æskilegt að taka sýni af Vesturdalsá jafnframt 
sýnatöku af sigvatni frá urðurnarstaðnum og bera niðurstöðurnar saman.  

7 Helstu niðurstöður 
Síðtertíeri berggrunnurinn við Vopnafjörð er að stærstum hluta gerður úr þóleiítbasalti, 
talsvert ummynduðu og mikið holufylltu. Inn á milli eru þó einstaka syrpur af heillegra 
dílabasalti, sem er mikið holufyllt og ummyndað, en mjög stórsprungið þannig að það hentar 
vel til framleiðslu á stórgrýti í brimvarnargarða. Jarðlögunum austan til á svæðinu, austan 
andhverfuáss, hallar til austurs um 2 – 4°, en vestan andhverfuássins er einhallabelti og þar 
hallar jarðlögunum 10 – 30° til NV. Urðunarstaðurinn á Búðaröxl er austan andhverfuássins, 
þar sem jarðlög eru minna sprungin og þéttari. 
 
Bergið við Vopnafjörð er óvenju þétt og meðalgrunnvatnsstreymi áætlað vera á bilinu < 5 –
 7,5 L/sek/km2. Erfitt er að mæla lekt berglaganna undir urðunarstaðnum þar sem dýpi á 
fasta klöpp er víða 4 – 7 m. Af samanburði við sambærileg jarðlög á Vesturlandi má þó gera 
ráð fyrir að jarðlög við Vopnafjörð séu síst lekari en á Vesturlandi, enda svæðið fjær virkum 
sprungusvæðum. Því má áætla að lekt berggrunnsins í Búðaröxl sé á bilinu 10-7 til 10-9 m/s. 
Malarlagið undir þétta leirlaginu gætu haft lekt af stærðargráðunni 10-3 til 10-5 m/s. Því má 
reikna með að sigvatn leiti eftir malarlaginu í átt að Skógalóni. Það mætti, ef þurfa þykir, 
fanga með þverskurði og veita í settjörn og þaðan hreinsibúnað sem samanstendur af 
dreifilagi, síubeði (mó) og drenmöl.  Frá drenlögn sem komið er fyrir í drenmölinni má síðan 
leiða hreinsað sigvatnið í viðtaka í opnum læk eða röri. 
 
Mæld meðalársúrkoma við sjávarsíðuna í Vopnafirði er frá tæpum 700 mm og upp í um 
1200 mm. Í þurrum árum mælist meðalársúrkoman niðurundir 300 mm en upp í liðlega 
1500 mm í úrkomumestu árunum. Meðalafrennsli af hverjum ferkílómetra lands sveiflast því 
frá um 10 L/s/km2 og upp í tæpa 50 L/s/km2. Ekki er tekið tillit til þess að hugsanlega vantar 
um 30 – 70% upp á að sú úrkoma sem fellur mælist með þeim búnaði sem notaður er til 
mælinganna. 
 
Sigvatn verður til úr þeirri úrkomu sem fellur á urðunarstaðinn og síast niður í gegnum 
jarðveg og sorphauginn og er fangaður af drenlagi og veitt með drenlögnum í hreinsibúnað.  
Miðað við mælda meðalársúrkomu má gera ráð fyrir að af 7,9 ha urðunarsvæði komi á bilinu 
0,7 til 2,7 L/s af sigvatni og um 1,6 L/s að meðaltali, sem gæti þurft að meðhöndla og hreinsa 
áður en því er veitt í viðtaka. 
 
Viðkomutími ferskvatns í Skógalóni eru um 9 dagar við 5 m3/s ársmeðalrennsli, en um 
18 dagar við venjulegt sumarrennsli sem áætlað hefur verið um 2,5 – 3,0 m3/s. 
 
Flatarmál Skógalóns er um 3,57 x 106 m2 og rúmmál þess tæpir 23 milljón rúmmetrar. 
Rúmmál efstu 6 metranna er hins vegar tæpir 14 milljón rúmmetrar. Mælingar sem gerðar 
voru árið 1981 bentu til þess að rennsli af völdum sjávarfalla væru um 0,636 x 106 m3 á dag, 
eða tæplega þrefalt rennsli Vesturdalsár, miðað við að venjulegt sumarrennsli hennar sé að 
meðaltali 2,75 m3/s. Þynning sigvatns sem hugsanlega berst í Skógalón lætur því nærri að 
vera 1:10.000. 
 
Fylgst hefur verið með efnasamsetningu sigvatnsins sem kemur frá núverandi 
sorpurðunarstað á Búðaröxl undanfarin ár. Miðað við styrk mengunarefna sem mælst hafa er 
e.t.v. ástæðulaust til að hafa miklar áhyggjur af áhrifum sigvatns á Skógalón, þar sem 
vatnsskipti í lóninu eru það ör að það er talið endurnýjast fullkomlega með sjávarföllum á 
tveggja til fjögurra vikna fresti. Til viðbótar kemur rennsli ferskvatns frá Vesturdalsá, sem er 

með um 5 m3/s meðalársrennsli og sér efstu lögum lónsins fyrir fersku vatni sem þynnir 
sigvatnið að meðaltali um 0,03%. Þynning ferskvatns er að meðaltali um 1: 3333, en 1:10.000 
sé tekið tillit til vatnskipta í lóninu af völdum sjávarfalla. 
 
Reykjavík 31. október 2013 
 
Ómar Bjarki Smárason, 
jarðfræðingur  

Jarðlagasnið í borholum 

Mynd A - 1. Jarðlagasnið og borhraði í holu VFB-1 á urðunarsvæðinu á Búðaröxl við Vopnafjörð. 

INNGANGUR 

Vopnafjarðarhreppur  hefur  um  árabil  rekið  urðunarstað  að  Búðaröxl  á  Vopnafirði.  Gildandi 
starfsleyfi fyrir urðunarstaðinn var gefið út 5. september 2002 og gildir til tíu ára eða skv. því  til 
5. september 2012.  Í gangi er vinna við umsókn á nýju starfsleyfi og er við það miðað  í þeirri 
vinnu að Vopnafjörður sé afskekkt byggð til samræmis við ákvæði í lögum nr. 55/2003. 

Samkvæmt lögum nr. 33/2004 skal vinna viðbragðs‐ og neyðaráætlanir fyrir starfsemi af þessum 
toga. Í 18. gr. laganna segir orðrétt: “Atvinnurekstur, sem valdið getur mengun og talinn er upp í 
a‐lið viðauka  I skal gera áætlanir um viðbrögð vegna bráðamengunar og skulu þær  liggja fyrir 
áður en starfsleyfi er gefið út. Slíkar áætlanir skulu byggjast á áhættumati sem tekur m.a. tillit til 
þátta sem fram koma í b‐lið viðauka I og mælt er frekar um í reglugerð.“ 

Eins og  fram hefur komið var gildandi starfsleyfi gefið út árið 2002, sem var áður en umrædd 
löggjöf tók gildi. Af þeim sökum var ekki unnt að gera þessar áætlanir  í anda  laganna áður en 
gildandi starfsleyfi var gefið út. 

 

Mynd 1. Þjónustusvæði urðunarstaðarins er sveitarfélagið Vopnafjarðarhreppur. 

Í 12. tl. viðauka 1  laga nr. 33/2004 eru móttökustöðvar sveitarfélaga; sorpurðunarstaðir taldir 
upp sem fyrirtæki sem geta valdið bráðmengun á hafi eða ströndum. Hér verður því leitast við 
að vinna viðbragðs‐ og neyðaráætlun fyrir urðunarstaðinn að Búðaröxl. 

Urðunarsvæðið  að  Búðaröxl  þjónustar  sveitarfélagið  Vopnafjarðarhrepp.  Sveitarfélagið  hefur 
sótt um það til Umhverfisráðuneytisins að urðunarsvæðið þjóni afskekktri byggð  í skilningi laga 
nr. 55/2003 og auk þess hefur verið sótt um undanþágu frá kröfu um söfnun hauggass og eftirlit 
með  hauggasi  út  gildistíma  núgildandi  starfsleyfis.  Þessi  mál  eru  í  vinnslu  í  samvinnu 
Umhverfisráðuneytis, Umhverfisstofnunar og Vopnafjarðarhrepps. 

Alls er sveitarfélagið 1.903 ferkílómetrar, heildarfjöldi íbúa er 668 og er íbúafjöldi á ferkílómeter 
0,35.  Á mynd 1 má sjá afmörkun sveitarfélagsins. 

Markmið  laga  nr.  33/2004  er m.a.  að  vernda  hafið  og  strendur  landsins  gegn  mengun  og 
athöfnum sem stofnað geta heilbrigði manna í hættu, skaðað lifandi auðlindir hafsins og raskað 
lífríki þess. Þá er það markmið  laganna að eftir mengunaróhapp verði umhverfið  fært til  fyrra 
horfs.  

Gera  þarf  áætlun  um  viðbrögð  vegna  bráðamengunar  starfseminnar  og  skal  hún  byggjast  á 
áhættumati sem m.a. tekur tillit til eftirfarandi þátta til samræmis við viðauka 1 b í lögunum: 

 magns hættulegra efna sem notuð eru 

 eðli og verkan þeirra hættulegu efna sem notuð eru 

 fjarlægð frá sjó 

 hugsanleg áhrif bráðamengunar, m.a. með tilliti til viðtaka 

 aðrar ábyrgðatryggingar og umfang þeirra 

1. ÁHÆTTUMAT 

1.1. Almennt  

Urðunarsvæðið sem allt er afgirt er staðsett ofan þéttbýlisins á Vopnafirði að Búðaröxl.  

Núverandi urðunarsvæði er 2,8 ha að stærð en áður hefur verið urðað í svæði sem er um 2 ha 
að  stærð.  Gengið  hefur  verið  frá  eldra  urðunarsvæði  og  þar  plantað  trjáplöntum. 
Skógræktarsvæði  er  á  aðliggjandi  svæðum  auk  athafnasvæðis  en  unnið  er  að  frágangi 
sameiginlegs  deiliskipulags  fyrir  athafna‐  og  urðunarsvæði.  Urðunarsvæðið  er  norðvestan  í 
Kolbeinstanganum  en  þéttbýli Vopnafjarðar  er  að  austanverðu  í  tanganum  eins  og  sjá má  á 
myndum 2 og 3. Sýna myndirnar vel leguna með tilliti til staðsetningar á landi og fjarlægðar að 
sjó og  svokölluðum Nýps‐ og  Skógalónum,  sem eru  ísölt  lón og  tengjast  til  sjávar  við útenda 
Kolbeinstanga. 

Urðunarsvæðið að Búðaröxl er í 30 m.y.s og eru um 300 m frá jaðri þess að mörkum Skógalóns. 
Frá svæðinu og út að sjó við enda Kolbeinstanga eru um 4 km og yfir tangan eru nálægt 1 km til 
sjávar. Vatnaskil eru á hátanganum. 

 

Mynd 2. Núverandi urðunarstaður að Búðaröxl er merktur með rauðum hring á gildandi aðalskipulagsuppdrætti. 

Mynd 3. Núverandi urðunarsvæði er afmarkað með rauðum ferhyrning. Loftmynd er frá Loftmyndum ehf og tekin árið 2000. 

Urðunarstaðurinn hefur einungis  tekið við almennum og óvirkum úrgangi. Engin  spilliefni eru 
sett inn á svæðið. 

Á Vopnafirði er unnið að  flokkun á öllu sorpi og hefur  tekist að minnka  til muna sorp sem  til 
urðunar fer. Sérstakur samningur um þessi mál er milli Vopnafjarðarhrepps og Sagaplasts ehf.  
Fyrirtækið  tekur  að  sér  flutning  á  öllu  endurvinnanlegu  sorpi  frá  Vopnafirði.  Jafnframt  skal 
fyrirtækið  taka  öll  efni  sem  ekki  er  heimilt  að  urða  svo  sem  spilliefni  af  hvaða  tagi  sem  er, 
málma o.fl. 

Móttökustöð sorps á Vopnafirði og urðunarstaður er afgirt og áhaldahús sveitarfélagsins stýrir 
því hvernig unnið er að móttöku sorps á viðkomandi stöðum.   Urðunarstaðurinn er að  fullu  í 
landi sveitarfélagsins sem rekur staðinn og ber því alla ábyrgð á rekstrinum bæði fjárhagslega og 
einnig með tilliti til hugsanlegra tjóna sem hugsanlega kunna að hljótast af starfseminni. 

Í starfsleyfi urðunarstaðarins er gert ráð fyrir að heimilt sé að urða 500 tonn á ári. Magn sem til 
urðunar fer er allt vegið og metið. Samkvæmt skilagreinum síðustu ára hefur magn farið yfir 500 
tonn og samkvæmt skilagrein vegna ársins 2011 var heildarmagn til urðunar 689 tonn, þar af er 
sláturúrgangur  316  tonn.  Á  síðustu  árum  hefur  verið mjög mikil  uppbygging  í  tengslum  við 
fiskiðjuver HB Granda á Vopnafirði, en hér er um að ræða eitt fulkomnast uppsjávarfrystihús og 

mjölvinnsla,  sem  um  getur  á  Íslandi.  Þessar miklu  framkvæmdir  skýra  að  nokkru  aukningu  á 
magni sorps, tímabundið. 

Mikil  framför  hefur  verið  í meðhöndlun  á  öllu  sorpi  í  sveitarfélaginu með  því  að  taka  upp 
flokkun  sorps  og  er  ánægjulegt  að  sjá  hversu  vel  einstaklingar  og  fyrirtæki  vinna  með 
sveitarfélaginu  við  flokkunina.  Samskipti  við  fyrirtækið  Sagaplast  ehf.  varðandi  flutning  allra 
endurvinnanlegra  efna    og  spilliefna  hefur  einnig  gengið  vel.  Eftir  því  sem  reynsla  eykst  við 
flokkun má búast við að mögulegt verði að minnka enn frekar það magn sem til urðunar fer. 

Ekki hefur farið fram skilgreining  á viðtaka í námunda við Vopnafjörð meðal annars með tilliti til 
viðtöku á skólpi. Almennt er þó talið að sjórinn sé síður viðkvæmur viðtaki. 

Nýpslón og  Skógalón,  sem  eru neðan  við urðunarstaðinn,  falla undir  aðrar náttúruminjar nr. 
603. Það sem minjaskráin vill vernda eru fjörurnar og grunnsævið. 

Sigvatn  frá  urðunarstaðnum  hefur  sitrað  í  gegnum  jarðveginn  en  ekki  hafa  verið  settar  upp 
sérstakar  gildrur  til  þess  að  fanga  það,  gert  er  þó  ráð  fyrir  setþróm  í  nýju  deiliskipulagi. 
Reglulega  hafa  verið  teknar  mælingar  til  þess  að  kanna  efnasamsetningu  sigvatnsins. 
Heilbrigðiseftirlit  Austurlands  hefur  verið  fengið  til  þess  að  sjá  um  þessar  mælingar  fyrir 
sveitarfélagið  og  eru  sýnin mæld  og  greind  fyrir  fjölda  efna  skv.  sérstakri  forskrift  þar  um. 
Mælingarnar hafa fram að þessu sýnt niðurstöður sem eru langt innan þeirra marka sem viðmið 
gera ráð fyrir. 

Niðurstöður þessar eru mjög til samræmis við það að ekki er urðaður nema óvirkur úrgangur á 
staðnum.  Áfram  verður  vel  unnið  að  þessum  mælingum  og  fylgst  með  hvort  einhverjar 
breytingar verða á niðurstöðum. 

Sérstakt gámaport er við áhaldahús bæjarins þar sem tekið er á móti sorpi og spilliefnum undir 
eftirliti starfsmanna áhaldahússins. Á urðunarstaðinn sjálfan  fara því engir nema verktaki sem 
ráðinn er til verka þar. 

Í  niðurstöðum  þessa  kafla  eru  talin  upp  helstu  efni  sem  notuð  eru  eða  geta  verið  notuð  í 
starfseminni og þau efni sem þar geta myndast. 

Helstu  tæki  sem  notuð  eru  á  urðunarstaðnum  eru  25  tonna  grafa,  sorpflutningabíll  og 
efnisflutningabíll. 

1.2. Áhættumatsaðferð   

Við mat á afleiðingum bráðamengunar var stuðst við gögn frá Umhverfisstofnun. Mat var lagt á 
viðkvæmni viðtaka, stærð áhrifasvæðis, vægi áhrifa og  líkindi þess að bráðamengunarslys geti 
átt sér stað.  

Lög  um  varnir  gegn mengun  hafs  og  stranda  ná  eins  og  nafnið  bendir  til  einkum  til  hafs  og 
stranda.  Í  tilviki  urðunarsvæðisins  að  Búðaröxl  er  viðtakinn  ísölt  lón  sem  leiða  til  sjávar  og 
verður lagt mat á mengunarhættu lóna. 

Matið er unnið í tveimur skrefum: 

1. Vægi áhrifa hvers áhrifaþáttar er greint með því að  leggja mat á viðkvæmni viðtaka og 
stærð áhrifa. Litið er m.a.  til þess hver notkunin á viðtakanum er, mikilvægi  lífríkis og 
verndunarsjónarmiða. 

2. Mat  á  afleiðingum  er  þá  greint  þar  sem  vægi  áhrifa  er  skoðað m.t.t.  líkinda  þess  að 
bráðamengunarslys geti átt  sér  stað. Gerður hefur verið  skali  fyrir hvern þátt og vægi 
þeirra skilgreint í tveimur töflum. Ákvörðun um vægi er tekið út frá rökstuddri umfjöllun 
sem fram kemur í niðurstöðum. 

1.3. Greining viðtaka, áhrifavaldar og möguleg áhrif 

1.3.1. Greining viðtaka 

Hér er gert ráð fyrir því að sjórinn sé síður viðkvæmur viðtaki, endanlegt mat á því hefur ekki 
farið  fram á sjó umhverfis þéttbýli Vopnafjarðar.  Í þessu sambandi verður bent á skýrslu sem 
unnin var í tengslum við fráveitumál sveitarfélaga „Úttekt á stöðu fráveitumála á Íslandi“ En þar 
segir:   „Flest sveitarfélög hérlendis eru við sjávarsíðuna þar sem sjórinn er notaður sem viðtaki.   
Aðstæður við sjóinn eru verulega  frábrugðnar aðstæðum  inni  í  landi.     Ár, vötn eða  jarðvegur 
eru notuð sem viðtakar inni í landi og þessir viðtakar flokkast oftast sem viðkvæmir en sem síður 
viðkvæmur.“    Þarna  er  átt  við  viðkvæmni  gagnvart  skólpmengun  frá  þéttbýli  en  ekki  vegna 
hættulegra efna.  Af þessu má þó draga þá ályktun  að sjóinn megi flokka sem síður viðkvæman 
viðtaka gagnvart hættulegum efnum ef um lítið magn er að ræða og notkun viðtaka lítil t.d. til 
fiskinytja og ekki hvíli sérstök vernd á honum. 

Eins og fram hefur komið eru urðunarsvæði Vopnafjarðarhrepps við Búðaröxl staðsett ofan við 
ísölt  lón.     Annars vegar rennur Vesturdalsá ofantil  í  lónin og á ósa sína þar.     Hins vegar  leiða 
lónin  til  sjávar  út með  Kolbeinstanga.    Í  lónunum  gætir  flóðs  og  fjöru  og  hafa  þau  oft  verið 
skilgreind sem sjór, enda er  í  lónunum  fiskitegundir eins og rauðspretta og  fleiri sjávarlífverur 
auk þess  sem um  lónin  fer  lax og  silungur.    Lífríki  lónanna er  talsvert mikið og  fjölbreytilegt. 
Helst er það þessi viðtaki sem  talinn er geta orðið  fyrir mögulegum áhrifum af bráðamengun 
urðunarsvæðisins  að  Búðaröxl.  Er  það  í  þessu  tilfelli  Skógalón,  en  Skógalón  er  eitt  tveggja 
aðliggjandi lóna inn af Nýpsfirði sem saman kallast Nýpslón. Vesturdalsá fellur í Skógalón sem er 
ísalt, með mjög  litla seltu við ós Vesturdalsár en hærri seltu eftir því sem utar dregur. Nýpslón 
virðist hafa mikla þýðingu varðandi lífsferil og far sjóbleikju í Vesturdalsá og er það vegna þess 
að þar getur bleikjan  fundið þá seltu sem hentar henni hverju sinni og einnig er þar mikið af 
fæðu. Aðstæður í lóninu ættu því að nýtast bleikju af mismunandi stærðum.1 

Nýpslón  og  Skógalón  eru  á  náttúruminjaskrá  eins  og  áður  segir  og  falla  undir  aðrar 
náttúruminjar nr. 603. Þar  segir: „Lónin eru grunn og  sölt og mikið dýralíf er þar við  sérstæð 
skilyrði, einkum í Skógalóni“. 

                                                             
 1 Ingi Rúnar Jónsson og Þórólfur Antonsson, 2005 

Vægi áhrifa, mat á líkindum og mat á afleiðingum 

Vægi  áhrifa  eru metin  í  tengslum  við  stærð  þeirra  og  viðkvæmni  viðtaka  gagnvart mengun. 
Stærðargráða bráðamengunar eða  áhrifavalds er  flokkuð  í þrjá  flokka og  tekur  til  t.d. magns 
mengunarefna, hve  lengi áhrifin vara, útbreiðslu, mögulegrar afturkræfni á gæðum viðtaka og 
líkum  á  bráðamengunartilfellum.  Eru  flokkarnir meiriháttar, meðal,  og  óveruleg. Viðkvæmni 
viðtaka fer eftir t.d. fjölbreytileika og stöðugleika  lífríkis og er einnig flokkuð  í þrjá flokka, þ.e. 
mikil, meðal og óveruleg. Þegar þessir  tveir þættir eru  lagðir  saman  fæst út vægi áhrifa  sbr. 
meðfylgjandi töflu: 

Vægi áhrifa  Viðkvæmni viðtaka 

Stærð áhrifa  Mikil  Í  meðallagi  Óveruleg 

Meiriháttar  Mjög miklar  Mjög miklar  Miklar 

Meðal  Mjög miklar  Miklar  Óverulegar 

Óveruleg  Miklar  Óverulegar  Óverulegar 

Samhliða mati á vægi áhrifa er mat lagt á líkindi þess að atburður eigi sér stað. Er það gert t.d. 
m.t.t. þeirra tækja sem notast er við og hversu oft bilun á þeim tækjum hefur átt sér stað. Er 
flokkun  þeirra  á  skalanum:  líklegt,  fremur  líklegt  og  ólíklegt.  Einnig  er  tekið  inn  í  umfjöllun 
hvort mótvægisaðgerðir, og þá hvaða aðgerðir, hafi áhrif á hvort atburður eigi sér stað. 

Að meta afleiðingar bráðamengunar byggir á mati á fyrri þáttum þ.e. vægi áhrifa m.t.t. mats á 
líkindum þess að atburður eigi sér stað. Eru niðurstöður settar fram í meðfylgjandi töflu þar sem 
skalinn er byggður á bókstöfunum A, B, C, D, E, F, G, H og  I og má  túlka þá með eftirfarandi 
hætti: 

A, B, C – lítil áhætta, í lagi. Ekki er þörf á sértækri aðgerð 

D, E, F – nokkur áhætta, ásættanlegt. Þarf að kanna viðbrögð og gera úrbætur 

G, H,  I  – mikil  áhætta,  ekki  ásættanlegt. Heildar  endurskoðun  á  fyrirbyggjandi  aðgerðum  og 
viðbúnaði. 

Mat á 
afleiðingum 

Líkindi 

Vægi áhrifa  Líklegt  Fremur líklegt  Ólíklegt 

Mjög miklar  I  H  F 

Miklar  G  E  C 

Óverulegar  D  B  A 

1.4. Niðurstöður 

Hættuleg  efni  sem  notuð  eru  í  starfsemi  urðunarstaðarins  eru  helst  eldsneytisolíur  á  tæki, 
smurolíur og glussar. Lítilræði getur verið af leysiefnum til hreinsunar og af málningu til viðhalds 
auk annarra hreinsiefna og eldvarnarefna. Einnig eru tilgreind ýmis hættuleg efni sem notuð eru 
á urðunarstaðnum sem sum verða að  lokum að spilliefni, s.s. mótor‐ og glussaolía.  Í starfleyfi 
urðunarstaðar og reglugerðum er tekið á spilliefnum og verður öllum reglum um meðhöndlun 
þeirra og skil eftir notkun til viðurkennds móttökuaðila fylgt. 

Gerð  er  grein  fyrir  hverjum  áhættuþætti  og mat  lagt  á  hættuna  sem  af  þeim  getur  stafað. 
Áhættuþættirnir sem eru til umfjöllunar eru: 

 Eldsneyti (I) 

 Eldsneyti (II) 

 Mótorolía 

 Glussaolía 

 Leysiefni 

 Olíuhreinsar 

 Sigvatn   

Áhættuþáttur  Eldsneyti (I) 

Almennt  Eldsneyti á tæki á urðunarstað er flutt eftir þörfum inn á lóð með um 10.000 
lítra tankbílum frá olíufélögunum. Reynt er að hafa sem minnsta olíu á bílnum 
í hvert  skipti.     Áætlað er að árleg notkun á urðunarstaðnum  sé um 3.000‐
4.000 lítrar. 

Stærð áhrifa  Magn olíu  sem  til  spillis gæti  farið er að hámarki 10.000  lítrar. Ef  tæki  læki 
olíu myndi það væta mjög takmarkað svæði og ýmist safnast fyrir sem pollur 
eða dreyfast á eftir  tæki á  ferð  í bunum. Mjög  lítið magn olíu næði að síga 
niður  í  jarðveginn áður en hreinsun á yfirborði ætti sér stað. Það magn sem 
sigi niður myndi að  lokum skolast útþynnt út  í Skógalón með sigvatni. Stærð 
áhrifa eru því óveruleg. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Tankbíl er ekið á  tilbúnum  traustum  slóðum  innan  lóðar. Fremur  litlar  líkur 
eru  taldar á að óhapp verði með bíl sem valdið geti mengunarslysi þar sem 
aðstæður eru góðar og umferð á svæði lítil. Þá er almennrar varúðar gætt og 
öllum reglum um meðhöndlun hættulegra efna fylgt.  

Þó eru alltaf einhverjar líkur á slysi og ef það yrði færi olía niður í jarðveg og 
vætti þar  takmarkað  svæði, eða  sæti  sem pollur ofan  í dældum á yfirborði. 
Ekki eru taldar meiri líkur á að slys verði með bíl á lóð frekar en annars staðar 
á flutningsleið hans og flokkast því sem ólíklegt. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

Áhættuþáttur  Eldsneyti (II) 

Almennt  Eldsneyti  á  tækjum  er  um  300‐400  lítrar.    Tankar  á  jarðvinnutækjum  eru 
almennt  ágætlega  varðir  fyrir  hnjaski.  Reglubundið  fyrirbyggjandi  eftirlit 
verður á öllum tækjum urðunarstaðar.  

Stærð áhrifa  Magn eldsneytis sem til spillis gæti farið er að hámarki 400 lítrar. Ef tæki læki 
eldsneyti myndi það væta mjög takmarkað svæði og ýmist safnast  fyrir sem 
pollur eða dreyfast  á eftir  tæki  á  ferð  í bunum. Mjög  lítið magn eldsneytis 
næði að síga niður í jarðveginn áður en hreinsun á yfirborði ætti sér stað. Það 
magn  sem  sigi  niður myndi  að  lokum  skolast  útþynnt  út  í  Skógalón með 
sigvatni. Stærð áhrifa eru því óveruleg. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Slys eða lélegt viðhald getur valdið því að tankur rofni og olía berist í jarðveg.  

Með góðu eftirliti er ólíklegt að slíkt slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

 

  



 Áhættumat vegna bráðamengunar og viðbragðs‐ og neyðaráætlun fyrir urðunarsvæði að Búðaröxl, Vopnafirði 

 13 
  

Áhættuþáttur  Mótorolía 

Almennt  Mótorolía  á  vélum  tækja  er  hefðbundin  og  er magnið  um  30  lítrar. Um  5  
lítrar gætu verið geymdir í geymsluhirslum tækjanna en annars eru smurolíur 
fluttar á lóð eftir þörfum. 

Vélar  á  jarðvinnutækjum  eru  almennt  vel  varðar  gegn  hnjaski  og  álagi. 
Reglubundið fyrirbyggjandi eftirlit verður á öllum tækjum urðunarstaðar. 

Stærð áhrifa  Magn mótorolíu sem til spillis gæti farið er að hámarki 30 lítrar. Ef tæki læki 
mótorolíu myndi það væta mjög takmarkað svæði og ýmist safnast fyrir sem 
pollur eða dreyfast  á eftir  tæki  á  ferð  í bunum. Mjög  lítið magn mótorolíu 
næði að síga niður í jarðveginn áður en hreinsun á yfirborði ætti sér stað. Það 
magn  sem  sigi  niður myndi  að  lokum  skolast  útþynnt  út  í  Skógalón með 
sigvatni. Stærð áhrifa eru því óveruleg. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Slys eða lélegt viðhald tækis getur þó valdið því að olían leki niður á jörðina. 
Slys getur einnig valdið því að olía á lager leki út í umhverfi.  

Með góðu eftirliti er ólíklegt að slík slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

  



 Áhættumat vegna bráðamengunar og viðbragðs‐ og neyðaráætlun fyrir urðunarsvæði að Búðaröxl, Vopnafirði 

 14 
  

Áhættuþáttur  Glussaolía 

Almennt  Glussaolía á  jarðvinnutækjum er hefðbundin og er nærri 300  lítrar  í tönkum 
þeirra. 

Allar  glussaleiðslur  jarðvinnutækja  eru  vel  varðar  gegn  álagi.  Reglubundið 
fyrirbyggjandi eftirlit verður á öllum tækjum urðunarstaðar.  

Stærð áhrifa  Magn glussaolíu sem til spillis gæti farið er að hámarki 300 lítrar. Ef tæki læki 
glussaolíu myndi það væta mjög takmarkað svæði og ýmist safnast fyrir sem 
pollur  eða dreyfast  á eftir  tæki  á  ferð  í bunum. Mjög  lítið magn  glussaolíu 
næði að síga niður í jarðveginn áður en hreinsun á yfirborði ætti sér stað. Það 
magn  sem  sigi  niður myndi  að  lokum  skolast  útþynnt  út  í  Skógalón með 
sigvatni. Stærð áhrifa eru því óveruleg. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Slys  eða  lélegt  viðhald  tækis  getur  þó  valdið  því  að  hluti  glussaolíu  leki  á 
jörðina. Slys getur valdið því að olía á lager leki út í umhverfi.  

Með góðu eftirliti er ólíklegt að slík slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

Áhættuþáttur  Leysiefni 

Almennt  Leysiefni vegna þrifa á tækjum og til þynningar á málningu eru ekki geymd á 
svæðinu, en gætu komið þangað í litlum skömmtum tímabundið. 

Farið verður að öllum reglum varðandi meðhöndlun leysiefna og spilliefna.  

Stærð áhrifa  Magn  leysiefna sem til spillis gætu farið er óverulegt vegna þess  litla magns 
sem  notað  er  hverju  sinni.  Gætu  þau  borist  í  jarðveg  en mjög  takmarkað 
magn myndi ná að síga niður með ofanvatni þar sem efni yrði hreinsað fljótt 
af yfirborði. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Slys getur valdið því að leysiefni leki út í nánasta umhverfi.  

Með góðri umgengni er ólíklegt að slíkt slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

Áhættuþáttur  Olíuhreinsar 

Almennt  Í einstaka  tilfellum gætu verðið notaðir olíuhreinsar vegna  tækja, en alltaf  í 
mjög litlu magni. 

Farið verður að öllum reglum varðandi meðhöndlun olíuhreinsa og spilliefna.  

Stærð áhrifa  Magn olíuhreins sem til spillis gætu farið er óverulegt vegna þess litla magns 
sem  notað  er  hverju  sinni.  Gætu  þau  borist  í  jarðveg  en mjög  takmarkað 
magn myndi ná að síga niður með ofanvatni þar sem efni yrði hreinsað fljótt 
af yfirborði. 

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Slys getur valdið því að olíuhreinsar leki út í nánasta umhverfi.  

Með góðri umgengni er ólíklegt að slíkt slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

Áhættuþáttur  Sigvatn 

Almennt  Sigvatn frá úrgangi gæti orðið spilliefni ef spilliefni berast á urðunarstað fyrir 
mistök  en meiri  líkur  eru  taldar  á  að  svo  gerist  ekki  þar  sem  um móttöku 
almenns  úrgangs  er  að  ræða  en  ekki  spilliefna.  Mælingar  sigvatns  styðja 
þetta.  

Móttaka spilliefna hefur verið til staðar hjá Vopnafjarðarhreppir frá því urðun 
hófst og  einnig er  tekið  á meðhöndlun þeirra  í  starfsleyfi urðunarstaðar. Á 
móti þessum efnum er tekið á gámastöð sveitarfélagsins við Áhaldahús. 

Sigvatnið verður til  í urðunarhólfi vegna regns sem seytlar gegn um urðaðan 
úrgang. 

Stærð áhrifa  Sigvatn  berst  frá  urðunarstað  og  kemur  fram  í  skurðum  neðan  svæðisins. 
Þynning  á  sér  stað  vegna  yfirborðsvatns  af  öllu  urðunarsvæðinu. 
Áframhaldandi þynning er á sigvatni á leið sinni niður í Skógalón og er stærð 
áhrifa því talin óveruleg.  

Viðkvæmni 
viðtaka 

Viðtaki mun vera Skógalón og vegna fjölbreytts lífríkis er viðkvæmni þess talin 
vera í meðallagi. 

Vægi áhrifa  Óverulegar  

Líkindi  Spilliefni  eiga  ekki  að  berast  inn  á  urðunarstaðinn.  Brennsla  efna  er 
stranglega  bönnuð.  Sjálfsíkveikja  hefur  ekki  átt  sér  stað  á  urðunarstaðnum 
enda þess gætt að urða með slíkum hætti að ómögulegt er að kviknað geti  í 
sorpi. 

Fyrir slysni geta spilliefni  lent  inn á urðunarstaðnum en með ströngu eftirliti 
er ólíklegt að slíkt slys komi til. 

Mat á 
afleiðingum 

A – lítil áhætta, í lagi. Ekki er þörf á sértækri aðgerð. 

2. ÁÆTLUN UM VIÐBRÖGÐ VIÐ MENGUNARATVIKUM 

Samkvæmt 18. gr. laga nr. 33/2004 skal rekstraraðili gera áætlun um viðbrögð vegna 
bráðamengunar sem byggist á áhættumati. 

2.1.  Viðbragðsáætlun vegna bráðamengunar á urðunarstað 

Vopnafjarðarhreppur á og rekur urðunarstaðinn eins og greint hefur verið frá. Sveitarfélagið ber 
því  alfarið  alla  ábyrgð  á  rekstri  svæðisins  hvort  heldur  er  fjárhagslegt  eða  með  tilliti  til 
áhættuþátta og hugsanlegs skaða á umhverfi vegna þeirra. Rekstrarstjóri urðunarstaðarins ber 
ábyrgð á viðbrögðum við bráðamengun  sem verður á urðunarstað. Skal hann eða  staðgengill 
hans  bregðast  við  ef mengunarslys  verður  og  hrinda  af  stað  ferli  skv.  viðbragðsáætlun  sem 
stuðlar að því að koma í veg fyrir heilsuskaða, lágmarka útbreiðslu mengunar og hefja hreinsun. 

1. Sé um að ræða verulega mengun sem við  fyrsta mat virðist geta  leitt hratt til hættu á 
heilsutjóni eða ógnað umhverfi verulega og ekki er hægt með miklum líkum, að ráða við 
með aðgerðum starfsmanna eða nálægri aðstoð, skal tafarlaust hringja í 112 og tilkynna 
um atvik. 

2. Eftir að gengið hefur verið úr skugga um að ekki stafi bráð hætta fyrir heilsu manna af 
mengun og starfsmenn urðunarstaðar og/eða nálæg aðstoð ráða við aðstæður skal strax 
vinna að takmörkun útbreiðslu mengunar. 

3. Eftir  fyrstu  aðgerðir  við  takmörkun  útbreiðslu  mengunar  skal  tilkynna  um  atvik  til 
eftirlitsaðila starfsleyfis, heilbrigðiseftirlits og einnig til lögreglunnar á Seyðisfirði gegnum 
vaktstöð lögreglunnar í símanúmerinu 112. 

4. Eftir  samráð  við  ofangreinda  aðila  skal  vinna  að  hreinsun mengaðs  svæðis  og  koma 
menguðum efnum á öruggan stað, t.d. í ílát eða á lekaheldan dúk og setja ábreiðu yfir til 
að  varna  síðari útbreiðslu. Ef búnað þarf  til hreinsunar mengunar er hægt  að  leita  til 
hafnaryfirvalda Vopnafjarðarhafnar og Brunavarna á Austurlandi,  sem eru með ýmsan 
búnað vegna bráðamengunaratvika. 

5. Eftir  ofangreind  þrep  er  síðan  tekin  ákvörðun  með  lögbærum  aðilum  um  afdrif 
mengunarefna svo sem mengaðs jarðvegs. 

Símanúmer lögreglunnar á Seyðisfirði er 470‐2140/112 

Símanúmer Heilbrigðiseftirlits Austurlands er 474‐1235 

Símanúmer hafnarinnar er 473‐1299 

Símanúmer Brunavarna á Austurlandi er 471‐2820/112 

2.2. Fyrirbyggjandi aðgerðir og skráning mengunaratvika 

Rekstrarstjóra urðunarstaðar ber að vinna að fyrirbyggjandi aðgerðum til að koma í veg fyrir að 
bráðamengunaratvik eigi sér stað. Þetta á einnig við um þjálfun starfsmanna, geymslu efna og 
spilliefna og merkingar, eftirlit auka fyrirbyggjandi viðhalds á aðstöðu búnaði og tækjum. 

2.3. Niðurstaða 

Niðurstöður áhættumats gefa til kynna að einungis sé lítil hætta á að bráðamengun geti átt sér 
stað á urðunarstað Vopnafjarðarhrepps,  sem  leitt geti  til mengunar  í  sjó eða á  ströndum við 
urðunarstaðinn að Búðaröxl. Ef atvik ætti sér stað þar sem mengun af lóð urðunarstaðar bærist 
skyndilega í sjó eða á strönd við urðunarstað er talið að afleiðingar yrðu óverulegar. Staðbundin 
mengun  getur  orðið  á  lóð  urðunarstaðar  vegna  slysa  og  er  tekið  á  slíkum  atvikum  í 
viðbragðsáætlun hér að ofan. 

Sökum nálægðar við Nýpslón þá eru engin spilliefni geymd á urðunarstaðnum olíur og eldsneyti 
er heldur ekki meiri en það sem er á tækjunum á hverjum tíma. Öll meðhöndlun efna af þessum 
toga sem hugsanlega þarf að meðhöndla á svæðinu fer samkvæmt reglum og góðum venjum. 

Rétt  er  að minna  á  að  í  gangi  er  vinna  við  endurnýjun  á  starfsleyfi  fyrir  urðunarstaðinn  að 
Búðaröxl auk deiliskipulags.  Sú vinna tekur mið af því að Vopnafjörður verði metin sem afskekkt 
byggð í skilningi laga nr. 55/2003. Við endurnýjun starfsleyfisins verður að sjálfsögðu farið aftur 
yfir áhættuþætti og viðbragðsáætlanir. 

Í  þessu  sambandi  er  unnið  með  mismunandi  stofnunum  og  má  nefna  einna  helst 
Skipulagsstofnun, Umhverfisstofnun og Umhverfisráðuneyti. 

3. NEYÐARÁÆTLUN 

Sérstök  neyðaráætlun  komi  til  þess  að  ekki megi  urða  á  urðunarstað  Vopnfirðinga,  vegna 
einhverra tiltekinna aðstæðna.  

Komi af einhverjum ástæðum upp neyðartilfelli á urðunarstað Vopnafjarðarhrepps að Búðaröxl, 
sem veldur því að ekki sé unnt  að urða þar um skemmri eða lengri tíma, skal rekstraraðili fylgja 
eftirfarandi neyðaráætlun. 

1. Fengist  hefur  heimild  hjá  sveitarfélaginu  Fljótsdalshéraði  um  að  Vopnafjarðarhreppi  sé 
heimilt að urða á urðunarstað Fljótsdalshéraðs við Tjarnarland  í neyð, svo  framarlega sem 
úrgangurinn uppfylli þau skilyrði sem starfsleyfi urðunarstaðarins kveður á um. Meðfylgjandi 
í viðauka er skrifleg samþykkt bæjarstjórnar Fljótsdalshéraðs í þess efnis. 

Með þessu telur Vopnafjarðarhreppur, rekstraraðili urðunarstaðarins að Búðaröxl, sig hafa 
uppfyllt skilyrði um neyðaráætlun, vegna staðarins. 

Til  viðbótar  hefur  verið  rætt  við  Sagaplast  ehf.  um  að  fyrirtækið  taki  að  sér  tímabundið 
flutning á öllu sorpi Vopnfirðinga eða semji um það við annan viðurkenndan aðila, sem flytja 
mun sorpið  á þar til gerðan viðurkenndan urðunarstað.  

2. Jafnframt hefur verið  rætt við nágrannasveitarfélagið  Langanesbyggð um að hlaupa undir 
bagga  með  Vopnfirðingum  um  stundarsakir  á  urðunarstað  sínum.  Munnlegt  samþykki 
viðkomandi  aðila  liggur  fyrir  í  þessum  efnum.  Ekki  er  talin  þörf  á  því  að  fá  skriflega 
staðfestingu víðar frá en hjá Fljótsdalshéraði.  

Neyðaráætlunin gengur því út á það að urðunarstaður við Tjarnarland í Fljótsdalshéraði, verði 
notaður sem urðunarstaður Vopnafjarðarhrepps í neyð. 

Kostur 2 er hafður í bakhöndinni ef grípa þarf til frekari aðgerða af einhverri ófyrirséðri ástæðu. 

5. VIÐAUKI 

 


	One
	Forsíða
	Frummatsskýrsla
	VIÐAUKI1
	Viðauki 1, lekt jarðlaga_31.10.2013
	1 Inngangur
	1.1 Fyrri rannsóknir
	1.2 Kröfur til botnþéttingar
	1.3 Urðunarsvæðið

	2 Jarðfræði
	2.1 Grunnvatn og lekt jarðlaga
	2.2 Lekt jarðlaga á Íslandi

	3 Jarðlög á urðunarsvæðinu
	4 Lekt jarðlaga
	4.1 Mælibúnaðurinn
	4.2 Lektarmælingar á Búðaröxl
	4.3 Lekt lausra jarðefna á Búðaröxl
	4.4 Athugun á frárennsli frá urðunarsvæðinu á Búðaröxl
	4.5 Efnasamsetning og magn á frárennslis frá urðunarsvæðinu á Búðaröxl

	5 Viðtaki sigvatns
	5.1 Skógarlón
	5.2 Veðurfar í Vopnafirði

	6 Umræða
	6.1 Föngun og hreinsun sigvatns
	6.2 Athugasemdir Umhverfisstofnunar

	7 Helstu niðurstöður
	8 Heimildir
	VIÐAUKI A
	Jarðlagasnið í borholum

	/
	VIÐAUKI B
	Gerlamælingar á vatni

	VIÐAUKI C
	Sýnatökuskýrsla HAUST frá 8. september 2013


	VIÐAUKI2
	Viðauki 2_Áhættumat

